Монгол Улсын Их Хурлын 2007 оны намрын ээлжит чуулганы 12 дүгээр сарын 26-ны өдөр (Лхагва гараг)-ийн нэгдсэн хуралдаан 15 цаг 20 минутад УИХ-ын чуулганы нэгдсэн хуралдааны танхимд эхлэв.

УИХ-ын дэд дарга Д.Идэвхтэн ирц, хэлэлцэх асуудлыг танилцуулж, хуралдааныг даргалав.


Чуулганы нэгдсэн хуралдаанд ирвэл зохих 75 гишүүнээс нийт 55  гишүүн ирж, 73.3 хувийн ирцтэй байв. 

Чөлөөтэй: Д.Дэмбэрэл, С.Оюун, Р.Раш, М.Энхболд 
Өвчтэй:Б.Батбаяр, Сүх.Батболд, Н.Баяртсайхан, М.Зоригт, Д.Одбаяр, Д.Одхүү, Д.Туяа, Б.Эрдэнэсүрэн

Тасалсан:Р.Амаржаргал, Ц.Батаа, Б.Батбаатар, Э.Бат-Үүл, Б.Жаргалсайхан, С.Отгонбаяр, Ц.Шаравдорж, Б.Эрдэнэбат.


Нэг. Монгол Улсын 2007 оны төсвийн тухай хуульд өөрчлөлт оруулах тухай (хоёрдахь хэлэлцүүлэг)


Хэлэлцэж буй асуудалтай холбогдуулан Сангийн сайд Ч.Улаан, Төсвийн бодлого, зохицуулалтын газрын Зарлагын хэлтсийн дарга Б.Нямаа, ахлах мэргэжилтэн Х.Оюундэлгэр, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Монгол Улсын 2007 оны төсвийн тухай хуульд өөрчлөлт оруулах тухай хуулийн төслийг хоёр дахь хэлэлцүүлэгт бэлтгэсэн талаархиТөсвийн байнгын хорооны санал, дүгнэлтийг УИХ-ын гишүүн Л.Пүрэвдорж танилцуулав. 


Танилцуулгатай холбогдуулан УИХ-ын гишүүн Б.Мөнхтуяагийн асуусан асуултад УИХ-ын гишүүн Л.Пүрэвдорж хариулж, тайлбар хийв. 


Хуулийн төслийг гурав, дөрөвдүгээр хэлэлцүүлэгт бэлтгүүлэхээр Төсвийн байнгын хороонд шилжүүлэхээр тогтов. 


Уг асуудлыг 15 цаг 30 минутад хэлэлцэж дуусав. 


Хоёр. Эрх олгох тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Мөнх-Оргил, Төрийн нарийн бичгийн дарга Г.Баясгалан, Шүүхийн шийдвэр гүйцэтгэх ерөнхий газрын дарга Д.Батжаргал, мөн газрын Санхүүгийн газрын дарга О.Шагдарсүрэн, газрын дарга Г.Туулхүү, УИХ-ын Тамгын газрын зөвлөх Н.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Хууль зүй, дотоод хэргийн сайд Ц.Мөнх-Оргил танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Л.Одончимэд, Ц.Баярсайхан, С.Ламбаа, Н.Батбаяр, Ч.Содномцэрэн нарын асуусан асуултад Хууль зүй, дотоод хэргийн сайд Ц.Мөнх-Оргил, Сангийн сайд Ч.Улаан, ажлын хэсгээс Г.Баясгалан, Д.Батжаргал нар хариулж, тайлбар хийв.


Хэлэлцэх эсэх асуудлаархи Төсвийн байнгын хорооноос гаргасан санал, дүгнэлтийг УИХ-ын гишүүн Т.Бадамжунай уншиж танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ч.Содномцэрэнгийн асуусан  асуултад УИХ-ын гишүүн Т.Бадамжунай хариулж, тайлбар хийв.


Хэлэлцэх эсэх асуудалтай холбогдуулан УИХ-ын гишүүн Р.Эрдэнэбүрэн, С.Ламбаа, Н.Батбаяр нар санал хэлэв.

Д.Идэвхтэн: Эрх олгох тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн

44

Татгалзсан

14

Бүгд


58

75.9 хувийн саналаар дэмжигдсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

Уг асуудлыг 16 цаг 25 минутад хэлэлцэж дуусав.

16 цаг 30 минутаас эхлэн УИХ-ын дарга Д.Лүндээжанцан хуралдааныг удирдав.

Гурав. Хувь хүний орлогын албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Үндэсний татварын ерөнхий газрын хэлтсийн дарга Б.Эрдэнэбаатар, татварын улсын байцаагч Б.Бадрал, УИХ-ын Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Ц.Дамиран танилцуулж, УИХ-ын гишүүн С.Ламбаагийн асуусан асуултад хариулав.

Хэлэлцэх эсэх асуудлаархи Төсвийн байнгын хорооноос гаргасан санал, дүгнэлтийг УИХ-ын гишүүн Ч.Раднаа уншиж танилцуулав.

16 цаг 30 минутаас эхлэн УИХ-ын дарга Д.Лүндээжанцан хуралдааныг удирдав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Хэлэлцэх эсэх асуудалтай холбогдуулан УИХ-ын гишүүн Г.Адъяа санал хэлэв.

Д.Лүндээжанцан: Хувь хүний орлогын албан татварын тухай хуульд өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн

40

Татгалзсан

16

Бүгд


56

71.4 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

Уг асуудлыг 16 цаг 36 минутад хэлэлцэж дуусав.

Дөрөв. Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Сонгуулийн ерөнхий хорооны дарга Д.Баттулга, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн С.Баярцогт уншиж танилцуулав.


Байнгын хорооны санал, дүгнэлттэй холбогдуулан УИХ-ын гишүүн Б.Мөнхтуяа, Т.Ганди нарын асуусан асуултад УИХ-ын гишүүн Д.Дондог, С.Баярцогт, Нямдорж, Л.Гансүх нар хариулж, тайлбар хийв.

  
Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийн талаар байнгын хорооноос гаргасан зарчмын зөрүүтэй саналын томъёоллоор санал хураалт явуулав.


1.Хуулийн 44.6-гийн “дараалалд оруулна” гэснийг “дараалалд оруулах ба ингэхдээ нэг намаас нэг тойрогт нэр дэвшигчдийн нэрийг адил тэнцүү байх зарчмыг баримтлан солбиж байрлуулна” гэж өөрчлөх гэсэн УИХ-ын гишүүн С.Баярцогтын гаргасан, Төрийн байгуулалтын байнгын хороо дэмжсэн саналыг дэмжье.  


Дээрх саналтай холбогдуулан УИХ-ын гишүүн З.Энхболд тайлбар хийв.


Зөвшөөрсөн

36


Татгалзсан

11


Бүгд


47


76.6 хувийн саналаар дэмжигдлээ.


Цөөнх: УИХ-ын гишүүн М.Зоригт.

Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр баталъя гэсэн горимын саналыг дэмжье.

Зөвшөөрсөн

45


Татгалзсан

  3


Бүгд


48


93.8 хувийн саналаар дэмжигдлээ.

Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн

47


Татгалзсан

  2


Бүгд


49


95.9 хувийн саналаар хууль батлагдлаа.


Сонгуулийн төв байгууллагын тухай хуульд өөрчлөлт оруулах тухай хуулийг баталъя.


Зөвшөөрсөн

41


Татгалзсан

  8


Бүгд


49


83.7 хувийн саналаар хууль батлагдлаа.


Эрүүгийн хуульд өөрчлөлт оруулах тухай хуулийг баталъя.


Зөвшөөрсөн

45


Татгалзсан

  4


Бүгд


49


91.8 хувийн саналаар хууль батлагдлаа.


 Хэлэлцэж буй асуудалтай холбогдуулан УИХ-ын гишүүн Ц.Нямдорж тайлбар хийв.


Уг асуудлыг 17. 00 цагт хэлэлцэж дуусав.


Тав. Монгол Улсын Их Хурлын сонгуулийн тойрог байгуулах тухай УИХ-ын тогтоолын төсөл (хэлэлцэх эсэх) 


Хэлэлцэж буй асуудалтай холбогдуулан Сонгуулийн ерөнхий хорооны дарга Д.Баттулга, Үндэсний статистикийн газрын дарга П.Бямбацэрэн, Хүн ам, нийгмийн статистикийн хэлтсийн дарга Д.Оюунчимэг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.


Тогтоолын төслийг хэлэлцэх эсэх асуудлаархи Төрийн байгуулалтын байнгын хорооны санал, дүгнэлтийг УИХ-ын гишүүн С.Ламбаа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн С.Баярцогтын асуусан асуултад УИХ-ын гишүүн Д.Дондог, ажлын хэсгээс Б.Баттулга нар хариулж, тайлбар хийв.

 Хэлэлцэх эсэх асуудалтай холбогдуулан УИХ-ын гишүүн С.Баярцогт, Г.Адъяа, Л.Гүндалай, А.Мурат нар санал хэлэв.

 Монгол Улсын Их Хурлын сонгуулийн тойрог байгуулах тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн

48


Татгалзсан

  7


Бүгд


55


87.3 хувийн саналаар хэлэлцэх нь зүйтэй гэж үзэж тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.


Эцсийн найруулга.

УИХ-ын дарга Д.Лүндээжанцан Эрүүл мэндийн тухай хуульд өөрчлөлт оруулах тухай хуулийн эцсийн найруулгыг /17.28/ уншиж танилцуулав.

Дээрх хуулийн эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов.

 Хуралдаан 17 цаг 30 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА





В.ОЮУН

УЛСЫН ИХ ХУРЛЫН 2007 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 26-НЫ ӨДӨР (ЛХАГВА ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 15 минутад эхлэв. 


Д.Идэвхтэн: - 12 сарын 26-ны өдөр. УИХ-ын 45 гишүүн ирцэд бүртгэгдсэн байна. Ирц 59.2 хувь учраас энэ өдрийн чуулганы хуралдаан нээгдсэнийг мэдэгдье. 


Өнөөдрийн чуулганы хуралдаанаар хэлэлцэх асуудлыг та бүгдэд танилцуулъя. Нийтдээ 5 асуудал хэлэлцэхээр төлөвлөсөн байна. Нэгдүгээрт, Монгол Улсын 2007 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг явуулна. Хоёрдугаарт, Эрх олгох тухай УИХ-ын тогтоолын төслийг хэлэлцэх эсэхийг шийдвэрлэнэ. Гуравдугаарт, Хувь хүний орлогын албан татварын тухай хуульд өөрчлөлт оруулах тухай хуулийн төслийг хэлэлцэнэ. Мөн хэлэлцэх эсэхийг шийдвэрлэхээр байгаа. Дөрөвдүгээрт, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төсөл, анхны хэлэлцүүлгийг хийхээр төлөвлөсөн байгаа. Тавдугаарт, УИХ-ын сонгуулийн тойрог байгуулах тухай УИХ-ын тогтоолын төслийн хэлэлцэх эсэх асуудлыг шийдвэрлэнэ. За ийм 5 асуудлыг өнөөдөр хэлэлцье гэсэн саналыг оруулж байна. Өөр саналтай гишүүн байна уу? Өөр саналтай гишүүн алга байна. Ингээд өнөөдрийн хэлэлцэх асуудлыг тогтлоо. 

Нэг. Монгол Улсын 2007 оны төсвийн тухай хуульд өөрчлөлт
 оруулах тухай (хоёрдахь хэлэлцүүлэг)


За одоо хэлэлцэх асуудлын нэгдүгээр асуудлыг хэлэлцэж эхэлье. Монгол Улсын 2007 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг явуулъя. 


Засгийн газрын хуралдаан болж байгаа юм байна. Эд нар хэлэлцэж эхэлмэгц орж ирье гэж ярьсан байгаа. За Засгийн гишүүдэд төсвийн тодотголын хоёр дахь хэлэлцүүлэг эхэллээ гээд хэлээдэх. 


За Төсвийн байнгын хорооны санал, дүгнэлтийг УИХ-ын гишүүн, Байнгын хорооны дарга Л.Пүрэвдорж танилцуулна. Байнгын хорооны даргыг индэрт урьж байна. 


Л.Пүрэвдорж: - УИХ-ын дарга, эрхэм гишүүд ээ, 


Засгийн газраас Монгол Улсын 2007 оны төсвийн тухай хуульд өөрчлөлт оруулах тухай хуулийн төслийг санаачлан боловсруулж 2007 оны 12 дугаар сарын 20-ны өдөр УИХ-д өргөн мэдүүлсэн билээ. 


Төрийн албан хаагчдын цалингийн сүлжээг 2007 оны 10 дугаар сарын 01-ний өдрөөс эхлэн өөрчлөн нэмэгдүүлсэнтэй холбогдуулан Нийгмийн хамгаалал, хөдөлмөрийн сайдын төсвийн багцад тусгагдсан цалин болон нийгмийн даатгалын шимтгэлийн эх үүсвэр 44.2 тэрбум төгрөгийг төсвийн ерөнхийлөн захирагчдын төсвийн багцад хуваарилах, бүрэн болон хувь тэнцүүлсэн тэтгэврийн доод хэмжээг шинэчлэн нэмэгдүүлсэн арга хэмжээг хэрэгжүүлэхэд дутагдаж байгаа 3.8 тэрбум төгрөгийн хөрөнгийн эх үүсвэрийг Нийгмийн хамгаалал, хөдөлмөрийн сайдын төсвийн багцад тусгах чиглэлээр Монгол Улсын 2007 оны төсвийн тухай хуульд өөрчлөлт оруулах тухай хуулийн төслийг боловсруулжээ. 


Төсвийн байнгын хороо 2007 оны 12 дугаар сарын 26-ны өдрийн хуралдаанаараа Монгол Улсын 2007 оны төсвийн тухай хуульд өөрчлөлт оруулах тухай хуулийн төслийг хоёр дахь хэлэлцүүлэгт бэлтгэсэн тухай асуудлыг хэлэлцсэн бөгөөд уг асуудлаар гишүүд нэгдсэн хуралдааны хоёр дахь хэлэлцүүлгийн үед хураалгах зарчмын зөрүүтэй санал гаргаагүй 100.0 хувийн саналаар дэмжсэн болно. 


УИХ-ын эрхэм гишүүд ээ, 


Монгол Улсын 2007 оны төсвийн тухай хуульд өөрчлөлт оруулах тухай хуулийн төслийг хоёр дахь хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Баярлалаа. 


Д.Идэвхтэн: - За их баярлалаа. Төсвийн байнгын хорооны санал, дүгнэлтийг сонслоо. Одоо Байнгын хорооны санал, дүгнэлттэй холбогдуулж асуух асуулттай гишүүд нэрсээ өгнө үү. 


За асуух асуулттай гишүүдийн нэрсийг Б.Мөнхтуяа гишүүний нэрсээр тасалбар болгож байна. За Б.Мөнхтуяа гишүүн асуултаа асууя. 


Б.Мөнхтуяа: - За баярлалаа. Тэгэхээр бид нар төсвийн тодотгол гэж нэг гурав, дөрвөн тэрбум төгрөгний орчим асуудлыг одоо хэлэлцэж байна л даа. Тэгээд бид нар энэ гурваас дөрвөн тэрбум төгрөгийг ер нь өөрсдийнхөө өнөөдрийн үйл ажиллагаа явуулж байгаа нөөцөөс бий болгочих боломжтой байсан гэж би бодож байгаа юм. Ингэж тусдаа хууль гараад л, ажил болоод л, цаг үрээд ингээд байх шаардлага байхгүй. Хамгийн гол нь энд бол би нэг жишээ хэлэхийг хүсэж байна л даа. Сая Монгол Улсын Үндэсний аудитын газраас гарч байгаа дүнг, шалгалтын дүнг ингээд сонсоход жишээ нь, Кадастрын албанд хийсэн шалтгалтаас гэхэд 3.5 тэрбум төгрөг, Их Монгол Улс байгуулагдсаны 800 жилийн ойг тэмдэглэх үйл ажиллагаанаас гэхэд 1 тэрбум гаруй төгрөгийн зөрчил үүсэж байна гэж. 


Тэгээд ийм зөрчлүүдийг гаргаад байх боломжийг одоо яагаад манай Сангийн яам, Төсвийн байнгын хороо бий болгосон байсан юм бол оо. Яагаад заавал бид нар оны эцэст ингэж 3 тэрбум төгрөг, 4 тэрбум төгрөгийн төлөө ингэж цаг үрж суух ёстой юм бэ? Бидэнд өөр хийх ажил маш их байгаа шүү дээ. Тухайлбал, Их Монгол Улс байгуулагдсаны 800 жилийн ойн санхүүжилтийг бол сонин сонин юманд зарцуулаад явчихсан байгаа байхгүй юу. Би бодохдоо их эзэн Чингис хаан Монгол Улсыг байгуулах тэр үеийн үйл явдалтай холбогдолтой үйл ажиллагаанууд явагдах байх гэж, тэрийг одоо Монгол Улс орон даяар тэмдэглэн өнгөрүүлэх байх гэж бодож байсан. Гэтэл тэрэнд одоо жишээ нь 40 сая төгрөгийг “Цагаан дарь эх” гэж кинонд зарцуулна ч гэх шиг. Ямар мисс шалгаруулах уралдаанд 10 сая төгрөг ч гэх шиг. Сонин сонин зарцуулалтууд хийгээд явсан байна лээ л дээ. Тэгэхээр ийм үргүй зардлуудаа цуглуулаад энэ одоо нийгмийн халамжийн, нийгмийн даатгалын асуудалд шаардлагатай мөнгөө зохицуулчихаж чадахгүй байсан юм уу гэж Байнгын хорооноос асуух гэсэн юм. Баярлалаа. 


Д.Идэвхтэн: - За Л.Пүрэвдорж гишүүний микрофоныг нээж өгье. Асуултад хариулна. 


Л.Пүрэвдорж: - Тэгэхээр яг хуулийнхаа хүрээнд л асуудлыг Засгийн газар оруулж ирсэн. Засгийн газар өөрөө шийдэж чадах юм аа бол бас тэндээ зохицуулж, шийдэж байгаа. Энэ бол Их Хурлаас шийдвэр гаргахгүй бол хууль зөрчсөн болно. Иймэрхүү эх үүсвэрийн асуудлыг одоо өөрийнхөө багцад, төсвийн багц дотор шийдсэн явдлыг Их Хурал хууль зөрчсөн гэж үзсэн. Тийм жишиг тогтоосон. Энэнээс болж бид нэг сайдаа огцруулж байсан учраас Засгийн газрын энэ оруулж ирж байгаа асуудал бол зарчмын ач холбогдолтой. Их Хурал үнэхээр шийдэх ёстой асуудлаа гэж Төсвийн байнгын хороо үзэж байгаа гэдгийг хэлэхийг хүсэж байна. 


Таны хэлж байгаа тэр төсвийн гүйцэтгэлийг сахилгатай холбоотой асуудлыг бол бид Их Хурал энийг авч хэлэлцэх боломж бол бий. Бид 2007 оны төсвийн гүйцэтгэлийг 4, 5 сарын үед ярина. Тэр үед та асуудлаа тавьж, энэ юунд идэвхтэй бид таниас хүсье. Манай Төсвийн зарлагын дэд хороонд асуудлаа эртнээс тавьж, бас тодруулж үзэх нь зүйтэй байх гэж хэлмээр байна. 


Д.Идэвхтэн: - За их баярлалаа. Ингээд байнгын хорооны санал, дүгнэлттэй холбогдуулж асуух асуулт дууслаа. За Байнгын хорооноос зарчмын зөрүүтэй санал гаргаагүй. Тийм учраас санал хураах сэдэв бол байхгүй байгаа. 


Үүгээр 2007 оны төсвийн тодотгол хийх тухай хуулийн төслийн хоёрдугаар хэлэлцүүлэг дууслаа. Ингээд төслийг гурав, дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлж байна. 


Төсвийн байнгын хороо энэ гурав, дөрөвдүгээр хэлэлцүүлгийг шуурхай хэлэлцээд, болбол одоо өнөөдөр амжих нь үгүй юу, маргаашийн чуулганы хуралдаанаар ер нь гурав, дөрөвдүгээр хэлэлцүүлгээ хийчих боломжийг бүрдүүлэхийг чармайж ажиллаарай гэж хүсэх байна. Одоо дараагийн асуудлыг хэлэлцэж эхэлье. 


Уг асуудлыг 15 цаг 30 минутад хэлэлцэж дуусав. 

Хоёр. Эрх олгох тухай УИХ-ын тогтоолын төсөл
(хэлэлцэх эсэх)


Дараагийн асуудлыг хэлэлцэж эхэлье. Дараагийн асуудлыг хэлэлцэхийн тулд хууль санаачлагч, тогтоолын төсөл санаачлагч Засгийн газрын гишүүдийг урих хэрэгтэй байна. Ц.Мөнх-Оргил сайдыг урих хэрэгтэй байна. Ажлын албаныхан утасдаач. Энэ хурал зохион байгуулах хэсгийнхэн утасдаадахдаа. Ц.Мөнх-Оргил сайдыг ороод ирээчээ гэж хэл. Хоёрдугаар асуудал бэлэн боллоо, хэлэлцэхэд. 


За гуравдугаар асуудлыг та бүгдэд би танилцуулъя. Дараагийн асуудлыг хэлэлцэж эхэлж байя. Ц.Мөнх-Оргил сайд орж ирэв үү? Илтгэл тавигч нь бол Засгийн газрын гишүүн байх ёстой. Ц.Мөнх-Оргил сайд ороод ирлээ. Ц.Мөнх-Оргил сайдыг индэрт урьж байна. 


Ц.Мөнх-Оргил: - УИХ-ын дэд дарга, эрхэм гишүүд ээ,


Зарим хадгаламж зээлийн хоршооны үүсгэн байгуулагчдын буруутай үйл ажиллагааны улмаас иргэдэд учирсан хохирлын тодорхой хэсгийг барагдуулах зорилгоор УИХ 2007 оны 8 дугаар сард хохирлыг эргэн төлөгдөх нөхцөлөөр барагдуулах тухай хууль баталсан. Хохирлынх нь бодит хэмжээ тогтоогдсон хохирогч, иргэдийн хохирлын 50 хувийг төрөөс эргэн төлөгдөх нөхцөлөөр улсын төсвийн хөрөнгөөр барагдуулахаар дээрх хуульд заасны дагуу нийт 4144 хадгаламж эзэмшигчдэд учирсан хохирлын 50.0 хувь болох 33.0 тэрбум төгрөгийг 2007 оны улсын төсвөөс санхүүжүүлэхээр шийдвэрлэсэн. 


Өнгөрсөн хугацаанд хадгаламж эзэмшигчдийн хохирлыг барагдуулах үйл ажиллагааг эрхлэн гүйцэтгэх зорилгоор байгуулагдсан Шүүхийн шийдвэр гүйцэтгэх ерөнхий газрын харъяа хадгаламж зээлийн хоршооны төлбөр барагдуулах ажлын албаны төрийн сангийн дансанд нийт 15.6 тэрбум төгрөг шилжиж орж ирснээс 2007 оны 12 дугаар сарын 24-ний өдрийн байдлаар 649 хадгаламж эзэмшигчдэд 1 тэрбум 979 сая 237 мянган төгрөгийг олгоод байна. 


Зарим хадгаламж зээлийн хоршооны асуудал шүүхээр эцэслэн шийдвэрлэгдээгүй, шийдвэр гүйцэтгэх материал шийдвэр гүйцэтгэх байгууллагад ирээгүйгээс шалтгаалан үлдсэн хадгаламж эзэмшигчдийн хохирлыг барагдуулах ажиллагааг энэ онд багтаан хийх боломжгүй байна. 


Үүнээс шалтгаалан хадгаламж эзэмшигчдийн хохирлыг барагдуулах зориулалтаар Хууль зүй, дотоод хэргийн сайдын 2007 оны төсвийн багцад хуваарилагдсан хөрөнгөөс Шүүхийн шийдвэр гүйцэтгэх ерөнхий газрын харъяа Хадгаламж зээлийн хоршооны төлбөр барагдуулах ажлын албаны төрийн сан дахь дансанд шилжүүлэгдээгүй үлдсэн 17.4 тэрбум төгрөгийг Монгол Улсын нэгдсэн төсвийн тухай хуулийн 11.4-т заасны дагуу Монгол Улсыг хөгжүүлэх санд шилжүүлэх нөхцөл байдал үүсээд байна. 


Иймд хадгаламж эзэмшигчдийн хохирлыг хуульд заасны дагуу барагдуулах ажлыг саадгүй бүрэн хийж дуусгах зорилгоор дээрх 17.4 тэрбум төгрөгийг төрийн сангийн тусгай санд шилжүүлж 2008 онд уг зориулалтаар үргэлжлүүлэн зарцуулах эрхийг Засгийн газарт олгох зорилгоор Эрх олгох тухай УИХ-ын тогтоолын төслийг Засгийн газраас санаачлан танилцуулж байна. Асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Идэвхтэн: - За их баярлалаа. За тогтоолын төсөл санаачлагчийн илтгэлийг Ц.Мөнх-Оргил сайд уншиж танилцууллаа. За илтгэлтэй холбогдуулж асуух асуулттай гишүүд нэрсээ өгөхийг хүсэж байна. 


За ажлын хэсэг гэж өөрөөр хэлбэл Эрх олгох тухай тогтоолын төслийн асуудлаар Хууль зүй, дотоод хэргийн яамны Төрийн нарийн бичгийн н.Баясгалан, за Шүүхийн шийдвэр гүйцэтгэх ерөнхий газрын дарга Д.Батжаргал, Шүүхийн шийдвэр гүйцэтгэх ерөнхий газрын газрын дарга Г.Туулхүү, мөн байгууллагын Санхүүгийн газрын дарга О.Шагдарсүрэн нар оролцож байна. 


Ингээд асуух асуулттай гишүүдийн нэрсийг Нямжавын Батбаяр гишүүнээр, за Ч.Содномцэрэн гишүүнээр тасалбар болгож байна. За. Л.Одончимэд гишүүн асуултаа асууя. 


Л.Одончимэд: - За бид нар үнэхээр одоо хүмүүс хүнд байдалд орсон байна гэж үзээд тодорхой хэмжээний мөнгийг эргэж төлөх нөхцөлтэйгээр түрүүн олгосон байгаад, олгохоор шийдвэрлэсэн байгаа. Ер нь энэний үр дүнгийн тухай бид нар ерөөсөө одоо мэдээлэл байхгүй. Их хэмжээний мөнгө өгсөн. Төрөөс одоо иргэддээ хандаж тусалсан гэж ингэж л ойлгож яваа юм. Одоо хэдэн хүнд олгогдоод байгаа юм. Хэдэн хүний гомдол барагдаад байгаа юм. Нөгөө битүүмжилсэн хөрөнгөнөөс одоо борлуулж, хохирлыг нь багасгасан, түрүүчийн төлбөр хийгдсэн юм байна уу? Зөндөө улсуудыг тасаллаа. Өөрөөр хэлбэл ял эдлүүллээ гэсэн мэдээлэл бид хэвлэлээс олж үзэж байгаа юм. 


Тэр одоо хүмүүсийг хорьж шийтгэлээ гээд ард нь одоо хохирч үлдсэн хүмүүс өнөөдөр ямар байдалтай байгаа юм бэ? Түрүүчийнхээ үр дүнг бид жаахан сонсож, мэдэрч байж дараагийнхаа арга хэмжээг авмаар байна л даа. Би энэ арга хэмжээг буруу гэж байгаа юм биш. Тэгээд энэ талаар нэг ер нь ойрын үед би бүр Их Хурал дээр мэдээлэл авмаар санагдаад байгаа юм. Тэгээд бид нар чинь асуулга тавих эрхгүй болохоор мэдээлэл авч чадахгүй юм. Энэ талаар энэ далимд би жаахан мэдээлэл авч, албан ёсны мэдээллийг манай Их Хурлын гишүүдэд өгөөчээ. Миний адил энэний үр дүнг сонирхож байгаа. Хичнээн хүний, хичнээн айлын аж амьдрал тус болов? Хэд нь одоо ямарч туслалцаа авч чадахгүй байна вэ? гэдгийг бид одоо мэдэхгүй байна шүү дээ. Энэ талаар холбогдох хүн нь мэдээлэл өгч хариулт өгөхгүй юу гэж. 


Д.Идэвхтэн: - За их баярлалаа. Л.Одончимэд гишүүний асуултад хариулъя. Хууль зүй, дотоод хэргийн сайд Ц.Мөнх-Оргил гишүүн. Ц.Мөнх-Оргил гишүүний микрофоныг өгөөрэй. 


Ц.Мөнх-Оргил: - За баярлалаа. Он гаргаад чуулган завсарлахаас өмнө энэ хадгаламж зээлийн хоршоодтой холбоотой шүүхийн шийдвэрүүдийн гүйцэтгэлийн ажиллагаа, хохирлыг эргэн төлөгдөх нөхцөлөөр барагдуулах тухай хуулийн хэрэгжилтийг дэлгэрэнгүй танилцуулъя. Өнөөдрийн байдлаар 1903 хохирогчидтой. Мөнгөн дүнгээр 10 тэрбум 100 сая төгрөгийн гэрээг байгуулаад, байгуулсан гэрээнийхээ дагуу 649 хохирогчид 1.9 тэрбум төгрөгийн төлбөрийг олгоод байна. 


За нийт 4707 хохирогч байгаа гэж тооцож хуулийн төслийг боловсруулж Их Хурлаар батлуулсан байгаа. Энэ ажил удаашраад байгаа үндсэн шалтгаан бол ихэнхи хоршоодтой холбоотой хэргүүд шүүхийн бүх шат дамжлагаар явж байна. Давж заалдаж байна. Хянагдаж байна. Дээд шүүхийн шийдвэр гарч байна. Ингээд Дээд шүүхийн эцсийн шийдвэр гарсны дараа хохирол барагдуулах ажлыг хийх шаардлагатай байна. Голчлон энэтэй уялдаж энэ ажил нэлээд удаж байна. Энэ ондоо багтаагаад 15.6 тэрбум төгрөгтэй холбоотой гэрээг байгуулж он дуустал бололцоогоороо олон хүнд энэ хохирлыг барагдуулах ажлыг хийж дуусгана гэж бодож байна. Үлдсэн 17.4 тэрбум төгрөгт шүүхийн шийдвэрүүд ихэнхи нь гараагүй байгаа. Шийдвэр гүйцэтгэлийн материалууд Шүүхийн шийдвэр гүйцэтгэх газар ирээгүй байгаа учраас шийдвэр гүйцэтгэж болохгүй байгаа ийм нөхцөл байдал үүсээд байна. Тийм учраас энэ ондоо гэрээ байгуулж чадахгүй үлдэх 17.4 тэрбум төгрөгийг төрийн сангийн тусгай дансанд байршуулж, гүйцэтгэлийг 2007 оны төсөвт тооцож шийдвэр гүйцэтгэх ажиллагааг 2008 онд хийх бололцоог олгоочээ гэсэн тогтоолын төслийг өргөн барьсан юм аа. Манай ажлын хэсгийн нөхдүүд гишүүдийн асуултад бас шаардлагатай бол дэлгэрэнгүй тайлбар хийх байх аа гэж бодож байна. 


Д.Идэвхтэн: - Л.Одончимэд гишүүн тодруулж асууя гэж байна. 


Л.Одончимэд: - За ерөнхийд нь бид ойлголт авлаа. Зүгээр энэ би 2 зүйл, тодорхой зүйл асуугаад байгаа юм шүү дээ. Битүүмжилсэн хөрөнгөний хувь заяа яасан бэ? Тэрийг борлуулж бариад хохирлыг нь барагдуулсан, эсвэл төрөөс авч төлбөр хийсний, хохирол барагдуулсны хариуг хийсэн ийм юм байна уу? 


Хоёрдугаарт, ял эдлээд явсан хүмүүсийн цаана хохирогчид юу ч үгүй үлдсэн ийм байдал тухайн үед ажиглагдаж байсан. Тэр хохироосон хүмүүс ял эдэлсэн гэдгээр, тэгээд нөгөө улсууд явж явж нэг хоршооных нь дарга ял эдлээд, бусад нь юу ч үгүй хоцорсон уу? энэ талаар ямар нэгэн нааштай үр дүн гарсан уу гэж сонирхож байгаа юм л даа. 


Д.Идэвхтэн: - За тодруулга хариулт. За ажлын хэсгийн микрофоныг өг дөө. За хэн хариулж байна вэ гэхээр нэрээ хэлээрэй. 


Д.Батжаргал: - Шүүхийн шийдвэр гүйцэтгэх ерөнхий газрын дарга, хурандаа Д.Батжаргал илтгэж байна. 


За өнөөдрийн байдлаар манайх 5 хадгаламж зээлийн хоршооны эд хөрөнгийг хуулийн дагуу бол хүлээж аваад ажиллагаа явуулж байна. Нийтдээ 14 хадгаламж зээлийн хоршооны шүүхийн шийдвэрийг авсан боловч хөрөнгө хүлээж авах ажиллагаа бол 5 дээр нь дөнгөж явагдаад байж байгаа. Учир нь юу вэ гэвэл хөрөнгийн протоколоор яг эцэслэж үнэлээд ингээд хамтарсан комиссоор хүлээж авах учиртай байдаг. Зүгээр иргэдийг чирэгдүүлэхгүй үүднээс бид Хууль зүйн сайдтай ярилцаад бас эхний ээлжинд ямар ч байсан шийдвэрүүдийг нь хүлээж аваад барагдуулах ажиллагаагаа тодорхой хэмжээнд 50.0 хувь барагдуулахыг нь хууль хэрэгжүүлэх ажиллагаагаа тодорхой хэмжээнд явуулжээ гэсэн шийдэл гаргаад ингээд явуулж байгаа. 


За 5 хоршооныхоо хөрөнгө дээр авч үзэхэд манайх бол өнөөдрийн байдлаар 111 сая 384 мянган төгрөг дансанд төвлөрүүлээд зээлдэгч нараас шийдвэр гүйцэтгэх ажиллагаа явуулах явцаар ингээд хийгээд байж байна. За 220 сая гаруй төгрөгийн эд хөрөнгийг төвлөрүүлээд байж байна. Дуудлага худалдаа өгөхөөр зарим нэг эд хөрөнгө дээр зар мэдээ явуулсан байгаа. Ингээд дуудлага худалдаа зохих журмынхаа дагуу явагдана гэж ингэж ойлгож байгаа. 


Д.Идэвхтэн: - За Ц.Баярсайхан гишүүн асуултаа асууя. Ц.Баярсайханы микрофоны өгөөрэй. 


Ц.Баярсайхан: - Тэгэхээр би төсөл санаачлагчаас асуух гэж байна л даа. Хадгаламж зээлийн хоршоодын хадгаламж эзэмшигч нарт энэ учирсан хохирлыг нь барагдуулахын тулд эргэн төлөгдөх нөхцөлтэйгээр хохирлыг барагдуулж байгаа шүү дээ. Гэтэл төслийн үг үсэг дээр бол ерөөсөө хохирлыг барагдуулах л ажиллагаа хийгдэж, тэдэнд олгох ёстой мөнгө гэж байгаа юм. Энэ чинь эргэн төлөгдөх нөхцөлтэйгээр олгогдож байгаа мөнгө гэдгээ яагаад ингэж бүдгэрүүлж өөрөөр бичээд байна аа? 


Хоёрт нь, энэ нийт хохирогчдын тоо бол 10 мянга орчим хүн байгаа гэж. Тэгээд 33.0 тэрбум төгрөг баталж өгсөн санагдаж байна. Гэтэл сая одоо таны танилцуулснаас үзэх юм бол 1903 хохирогчдод 10.1 тэрбум төгрөг гэхээр зэрэг нөгөө цаад талд үлдэж байгаа 8 мянга орчим хохирогч нарт нь бол үндсэндээ 20 хүрэхгүй буюу энэ чинь бараг гучин хэдэн хувь нь л 2 мянга орчим хүнд л холбогдолтой болж байна шүү дээ. Тэгээд дээр нь 649 хүнд 1.9 тэрбум төгрөг хохирол барагдууллаа гэхээр чинь зэрэг нөгөө 33-ын зөрүү чинь одоо хаачиж байгаа юм бэ? 


Тэр зөрүүг нь шийдвэрлэхгүй бол анх нөгөө баталсан хэмжээндээ олгогдож чадахгүй юм биш үү? Зөвхөн одоо 17.5-ыг нь ирэх жил шилжүүлж олгъё гэхээр чинь зэрэг, энэ тоог нэг тогтвортой болгож тайлбарлаж өгөөчээ. 


Хоёрт нь бол, энэ төсвийн тодотгол хийж хохирлыг нөхөн төлөх нөхцөлтэйгээр барагдуулах үйл ажиллагаанд мөнгө гаргаж байх үед бол тодорхой зарим хоршоодын битүүмжлэгдсэн эд хөрөнгийг нь худалдах маягаар төрөөс одоо бас энэ мөнгийг яг энэ хэмжээнд нь хүртэл гаргахгүйгээр барагдуулах бололцоо бий гэсэн ийм тайлбар хэлж байсан санагдах юм. Тэгээд энэ чиглэлээр ямар бодитой үйл ажиллагаа хийгдэж байгаа юм бэ? Сая бол зүгээр нэг хоёр зуун хэдэн сая төгрөг төвлөрүүлсэн, хэд хэдэн дуудлага худалдаа амжилттай болох байх гэж бодож гэнэ гээд хариулж байна шүү дээ. Энийгээ нэг тодотгож хариулж өгөөчээ гэж хүсэж байна. 


Д.Идэвхтэн: - За асуултад хариулъя. Ц.Мөнх-Оргил сайдын микрофоныг байнга нээлттэй байлгаарай. 


Ц.Мөнх-Оргил: - Битүүмжилсэн эд хөрөнгийн дуудлага худалдааг зохион байгуулах ажил жаахан удаашралтай байгаа. Удаашралтай байгаа. Энийг хүлээн зөвшөөрч байгаа. Зохион байгуулалтын шалтгаанч байна. Хуулийн нарийн процедуруудыг дэс дараатай хийх ажил ч байна. Өнөөдөр шүүхийн таслан шийтгэх тогтоол гарсан. Өөрөөр хэлбэл шийдвэр гүйцэтгэл нь хийгдэх ёстой 13 хадгаламж зээлийн хоршооны зөвхөн 4 хадгаламж зээлийн хоршооны хөрөнгийг битүүмжилж аваад 9 хадгаламж зээлийн хоршооны хөрөнгийг битүүмжлэх, өөр дээрээ шилжүүлж авах ажил хийгдэж байна. 


Энэ ажил хийгдэж байхын зэрэгцээ одоо өөртөө шилжүүлээд авсан 4 хадгаламж зээлийн хоршооны битүүмжилсэн хөрөнгийг дуудлага худалдаагаар оруулах ажил хийгдэнэ. Энэ ажилд анхаарлаа хандуулна. Тэр эхний асуултын хувьд Ц.Баярсайхан гишүүн ээ, энэ нөгөө шийдвэр нь гарчихаад байгаа 13 хадгаламж зээлийн хоршооны 4 мянга 707 хохирогчтой. Хохирлын хэмжээ нь 15.5 тэрбум төгрөгтэй. Шийдвэрүүд нь гарчихсан. Энэ шийдвэрүүдээс гэрээ байгуулсан. Хууль зүй, дотоод хэргийн яам, Сангийн яамтай гэрээ байгуулаад хадгаламж зээлийн хохирогчидтой Шүүхийн шийдвэр гүйцэтгэх байгууллага хоорондын гэрээ байгуулсан. 1903. Тэгээд дүн 10.0 тэрбум гээд, ингэж гарч байгаа юм. Тийм байх аа. Тэгээд намайг тайлбарласны дараа ажлын хэсгийнхэн бас арай дэлгэрэнгүй танилцуулга өгөх байх. 


Энэ нийт хадгаламж зээлийн хоршоодтой холбогдуулж гарч байгаа шүүхийн шийдвэр. Энэ шийдвэрийн дагуу хохирол тогтоогдсон хохирогчид, тэдгээрт олгох ёстой мөнгөн дүн энэ хуулийн 33.0 тэрбумдаа багтана гэж тооцож байгаа. Гол гол шийдвэрүүд нь үндсэндээ ер нь гараад. Шүүхийн шийдвэрүүд нь гараад, гол гол хадгаламж зээлийн хоршоодоороо. Ингээд шийдвэр гүйцэтгэх ажиллагаа явагдана. Ажлын хэсгээс энэ тоон дээр хэлэх юм байна уу? 


Д.Идэвхтэн: - За ажлын хэсгийн микрофоныг өг дөө. Тэр зарим тоонуудыг тодруулахгүй бол тоо зөрж яригдаад байна шүү. 


Г.Баясгалан: - Ц.Баярсайхан гишүүний хоёрдугаар асуулт дээр бас нэг зүйлийг тодруулаад хэлье. Дараа нь зарим тоотой холбоотой асуудлыг таньд тодруулж хэлье. Одоо яг бид нар хөрөнгийг нь хүлээж авчихаад байгаа хоршоонууд бол харьцангуй жижиг хоршоонууд байгаа. Өөрөөр хэлбэл учирсан хохирлын хэмжээ харьцангуй бага. Мөн одоо хурааж битүүмжилсэн хөрөнгө бол таны түрүүний хэлсэн тэр зарж борлуулах юм уу, тэр дахиад нэлээн их боломжийн хөрөнгө эргэж орох тийм хөрөнгөтэй хоршоонуудын хөрөнгө бол одоогоор Шүүхийн шийдвэр гүйцэтгэх байгууллагад шилжиж ирээгүй байгаа. 


Тэр цаад талын шүүхийн шатанд явж байгаа болоод яг хөрөнгийг нь хүлээж аваагүй хоршоонуудын дотор “Глоб кредит” ч гэдэг юм уу, “Баян-Өндөр сан” гэх мэтийн ийм үндсэндээ одоо тодорхой хөрөнгөтэй, тэрүүгээрээ бас тодорхой хохирлын дийлэнх хэсгийг, нэлээн дийлэнх хэсгийг барагдуулж болох хоршоонуудын энэ Шүүхийн шийдвэр гүйцэтгэх байгууллагад ирсний дараа бол үндсэндээ бас одоо түрүүний өмнөх тэр хууль батлагдах үед хэлж байсан гэж хэлж байгаа тэр журмаар бид нар хохирлыг хурдан хугацаанд нэлээн томоохон хэмжээгээр барагдуулж эргэж одоо төрд, төсөвт буцааж өгөх бүрдэнэ гэж ойлгож байгаа. Яг одоо бид нар хүлээж авчихаад байгаа хоршоонууд бол харьцангуй хохирол багатай жижигдүү хоршоонууд байгаа юм. 


Д.Идэвхтэн: - За одоо С.Ламбаа гишүүн асуулт асууя. 


С.Ламбаа: - Энэ ер нь бол их ойлгомжгүй л юм байна шүү дээ. Шүүхийн шийдвэр гүйцэтгэх ерөнхий газрын харъяа Хадгаламж зээлийн хоршооны төлбөр барагдуулах ажлын албаны төрийн сан дахь санд шилжүүлээгүй үлдсэн 17.4 тэрбум төгрөгийг л буцааж төрийн тусгай дансад шилжүүлэх тухай яриад байна шүү дээ. Гэтэл та нарын чинь энэ танилцуулга дээр шилжчихсэн 15.6 тэрбум төгрөгөөс нь дөнгөж 572.2 сая төгрөгийг нь хүнд өгчихсөн. Бусад нь бол одоо бас л байж байгаа юм гэж харагдаад байна шүү дээ. 


Тэгээд тэр байж байгаа юм нь он даваад явчихаж байхад тэр байж байгаа юм нь дээр шууд одоо энэ үлдэгдэл 17.4-өө тэр хариуцсан байгууллагынхаа данс руу хийгээд тайлангаа гаргачихаж болдоггүй юм уу? Заавал ингэж эрх олгож, тусгай данс руу нэг оруулаад, тэгээд л тэндээсээ гаргаж энэ одоо санхүүгийн энэ балансаа алдагдуулах ямар шаардлага байгаа юм. Тэртээ тэргүй цаана чинь 14 тэрбум төгрөг шахуу байж л байгаа шүү дээ. Бас зарцуулаагүй. Тэгэхээр эрх олгож одоо төрийн сангийн тусгай дансанд байршуулчихаад, Засгийн газар тэрнээсээ гаргаж аваад л хэрэглэдэг тийм тогтолцоо руу орсноос үгүй тэр Шүүхийн шийдвэр биелүүлэх газар руу шилжүүлээд явуулчихсан. Үлдэгдэл 14 тэрбум шахуу төгрөг байж байхад чинь тэрийг нь яах юм тэгээд. Энэ оны одоо энэ дөрөв, тав хоногт өгөөд дуусчихна гэж үзэж байгаа юм уу? Ямар ч ойлгомжгүй юм оруулж ирээд байх юм. 


Би бол тэр үлдэж байгаа мөнгө чинь байгаад болох гээд байгаа юм бол тэр мөнгө рүү нь энийг шилжүүлэхэд л тэгээд дуусаа шүү дээ. Тэгээд тэр тайлан тооцоогоо гаргадаг юм байгаа биз. Ер нь бол ихээхэн будлиантай л юм харагдаад байна шүү дээ, энд. Энийг нэг тайлбар өгөөч (15.15-15.45 цаг,  Ц.Алтан-Од).

Д.Идэвхтэн: - Асуултад хариулъя. Мөнх-Оргил сайд.

Ц.Мөнх-Оргил: - Ламбаа гишүүний асуултад хариулахад Шийдвэр гүйцэтгэлийн байгууллагын дансанд шилжүүлчихээд байгаа 15.4-ийг бид нар бүгдий нь багтаагаад энэ ондоо тараачихна гэж хэлээгүй л дээ, тийм бололцоо байхгүй. Гэхдээ тусгай дансанд шилжүүлж, хадгалж авч үлдэхгүй бол 2007 оны төсөвт суусан 33 тэрбум төгрөгөөс чинь шийдвэр гүйцэтгэлийн байгууллагад шилжээгүй байгаа 17.4 тэрбум төгрөг чинь Төсвийн тухай хуулийнхаа 11-ийн 4-ийн дагуу зарцуулагдаагүй учраас шилжүүлэгдээгүй учраас Монгол улсыг хөгжүүлэх санд 2008 оны төсөвт авангуутаа Монгол улсыг хөгжүүлэх санд очиж суучихаад тэгээд бид нар 2008 оны төсвийн тодотгол хүртэл тэр мөнгийг ямар нэгэн байдлаар шийдвэр гүйцэтгэлийн байгууллага иргэдийн хохирлыг барагдуулах зорилгоор ашиглаж болохгүй болчихоод байгаа юм л даа. Тийм учраас Төсвийн хуулийнхаа 11-ийн 4-т заасан шаардлага тулаад байгаа учраас энэ мөнгийг төрийн сангийн тусгай дансанд байршуулж байгаад дараа жилээс 15.4-ийгөө зарцуулаад хохирогчиддоо тараагаад би энийг эхний 1 дүгээр улиралд бүрэн барагдуулаад болчих байх гэж бодож байгаа юм. Яагаад гэвэл шийдвэр гүйцэтгэлийн байгууллага энэ дээр тусгай алба байгуулаад 140-өөд хүн ажиллуулж байгаа. 

Д.Идэвхтэн: - Ламбаа гишүүн тодруулъя.

С.Ламбаа: - Мөнх-Оргил сайдын ярьж байгаагаас үзэх юм бол одоо энэ 4, 5 хоногт тараагаад дуусахгүй гэж хэлэх гээд байна шүү дээ, тэгээд үлдэгдэл байж байгаа юм чинь тэртэй тэргүй 13 тэрбум шахуу төгрөг 4 тэрбум төгрөг үлдээд он давах гээд байхад чинь тэр 17.4 тэрбум төгрөгөө шууд энэ мөнгөн дээрээ нэмж шилжүүлсэн байхад төрийн сан  руу шилжихгүй шүү дээ, Монгол улсыг хөгжүүлэх сан руу явахгүй шүү дээ, яагаад гэхээр энэ бол тусгай тогтоол шүү дээ. Тусгай тогтоол шүү дээ, 33 тэрбум төгрөгийг ингээд ингээд өр барагдуулаад дуусга гэсэн, тэр юмныхаа дагуу дуусгаад энэ чинь санхүү рүүгээ, төсвийн тодотгол хийх, 2007 оны төсвийн тодотгол хийхээс өмнө, гүйцэтгэл гарахаас өмнө дууссан байвал ямарч проблем байхгүй шүү дээ, заавал 2008 оны тусгай данс руу хийгээд тэндээсээ гаргаад байх ямар хэрэгтэй юм, 2007 он дээрээ гүйцэтгэл гараг.

Ц.Мөнх-Оргил: - Энэ дээр Сангийн яамтай нэлээд ярьсан юм, тэгээд гарцаагүй нэгдсэн төсвийн тухай хуулиараа энэ 17.4 тэрбумы чинь шүүхийн шийдвэр нь гараагүй байгаа, хадгаламж, зээлийн хоршоодынх нь хэрэг нь шүүхээр эцэслэгдэн шийдвэрлэгдээгүй байгаа учраас төсвөөс шийдвэр гүйцэтгэлийн байгууллага руугаа шилжүүлж бас болохгүй болчихоод байна л даа, энэ дээр Улаан сайд тодотгол хийгээд өгөөч. 

Д.Идэвхтэн: - Ер нь асуулт тодорхой боллоо шүү дээ, Ламбаа гишүүнээ, шүүхийн шийдвэр гараагүй байгаа тохиолдолд шүүхийн шийдвэр гүйцэтгэх газрын данс руу мөнгө шилжүүлж болохгүй гэж байна шүү дээ. 14 чинь бол шүүхийн шийдвэр нь гарчихсан, гүйцэтгэлийнхээ шатанд явж байгаа мөнгө байна шүү дээ. Батбаяр гишүүн.

Н.Батбаяр: - Ийм л дээ, ерөөсөө Засгийн газар уржигдар өргөн барьсан юм байна, яаруу, сандруу материал орж ирсэн байна л даа. Энэ асуудлыг шийдэх ёстой гэдэг бол асуудал ойлгомжтой, яагаад гэвэл хууль гарсан, 50 хувийг барагдуулна, 33 тэрбум төгрөг бид нар шийдсэн, энэ асуудал ойлгомжтой. Одоо 2007 он дуусчихаар 7 оны төсөвт туссан мөнгө алга болчих гээд байна, тийм учраас яах вэ гэдэг аргаа л хайсан байна шүү дээ, тийм үү? Гэхдээ хайгаад олсон арга чинь буруу байна, яагаад, энэ бол Монгол улсын төсвийн тухай хуулиар зохицуулагдсан асуудал, Төсвийн тухай хуулиар зохицуулсан асуудлыг тэр хуулиар л өөрчлөлт хийдэг. Хуулиар шийдсэн асуудлыг төсвийн тодотголоор зохицуулдаг болохоос биш ингэж тогтоолоор тогтоодог зарчим байхгүй, нэгд.

Тэгэхээр яах вэ гэхээр би ингэж байна, энийгээ татаад авчих, Мөнх-Оргил сайдаа, тэгэнгүүтээ 1 сарын 1 болно шүү дээ, тийм үү, энийгээ татаад авчихна гэсэн үг, энийгээ татаад авчихаар чинь 17 чинь шууд дараа жилийн 1 сарын 1 гэхэд шууд Хөгжлийн сан руу орчихно, тэгээд тэр 15 чинь бас дахиад ашиглагдаагүй учраас буцаагаад бас хөгжлийн сан руу орох ёстой, бүх мөнгө чинь. Одоо та нар 500, 600-г олгосон, тараасан гэж хэлж байна, тарааснаас бусад үлдсэн  мөнгө чинь хөгжлийн сан руу орчихно. Тэгээд яах вэ гэхээр 1 сарын 1 гарахаар Засгийн газар дахиад хуулийн төсөл оруулаад ир. 

Монгол улсын хөгжлийн сангийн 2007 оны Төсвийн тухай хуулийг бид нар баталсан шүү дээ, Улсын төсвийн хуулиасаа бид нар тусдаа гаргачихсан, 2008 оныхыг, тэгэхээр Монгол улсын хөгжлийн сангийн 2008 оны төсвийн тухай хуулинд нэмэлт өөрчлөлт оруулахаар оруулаад ир, мөнгө нь өөрөө орчихож байна шүү дээ, бүтнээрээ орж байна, тэрэн дотор нь болохоор нэмээд энэ мөнгийг ийм зориулалтаар зарцуулсугай гэсэн ганцхан заалттай юм оруулж ирээд батлаад тэгээд болоо, асуудалд ямар ч зөрчил байхгүй. Тэгэхгүй бол одоогийн энэ хувилбар чинь болохоор хууль, эрх зүйн талаасаа буруу. Тэгээд ингээд тогтчиход ерөөсөө асуудал байхгүй. Би өнөөдөр Төсвийн байнгын хороон дээр яригдсан юм байна, тэр үед нь би өөр ажилтай байгаад орж чадаагүй, тэгээд явсан нь дээр. Тэгэхгүй бол та нар бод л доо, ерөөсөө Монгол улсад төсвийн асуудлыг Төсвийн хуулиар л зохицуулдаг, тогтоолоор мөнгө шилжүүлж байсан түүх монголын практикт байхгүй, хууль, эрх зүйн хувьд энэ өөрөө буруу. 

Одоо та нар тогтоол оруулж ирэхдээ Хохирлыг эргэн төлөгдөх тухай энэ хуулиа баримталсан байна шүү дээ, энэ хууль чинь зарцуул гэж заасан  болохоос эх үүсвэр гаргаж өгч байгаа зүйл чинь Төсвийн тухай хууль байхгүй юу даа. Тэгэхээр Төсвийн тухай хууль юмуу, аль нэг өөр хуулийг ёстой болохоос уг мөнгө зарцуулах хуулийг үндэслэх нь хууль эрх зүйн хувьд буруу байхгүй юу даа. Тийм учраас хэдүүлээ ингэж ойлголцоод асуудлаа шийдчихье. Тэрнээс энэ дээр хууль нь гарчихсан, асуудал байхгүй байхгүй юу даа, мөнгө нь байж байна, асуудал байхгүй. Уг нь энийг би 2008 оны төсвийн тодотгол, төсөв хэлэлцэж байх үед хэлсэн шүү дээ, Засгийн газарт. Энэ чинь юу болчихно шүү дээ гэж, за яах вэ болох байлгүй дээ гэж хэлээд тэр үед өнгөрчихсөн байхгүй юу даа. Тийм учраас ингээд шийдчихье, маргаад байх юм байхгүй, ингэж шийдэж болж байна уу гэж би асууя.

Төрийн нарийн бичгийн дарга Их Хурал дээр хууль зөрчсөн  үг битгий хэлээсэй гэдэг үүднээс би энийг хэлж байгаа юм, энэ хуулиараа явчихъя, ингээд ойлголцоод явчих уу гэж би асууж байна.

Д.Идэвхтэн: - Төрийн нарийн бичгийн дарга Баясгалан хариулъя.

Г.Баясгалан: - Батбаяр гишүүний асуултад тодруулга хийе, түрүүн Ламбаа гишүүн асуугаад байсан юм, 15.8 гээд  одоо яг Сангийн яамнаас үндсэндээ Шүүхийн шийдвэр гүйцэтгэх байгууллагад шилжсэн  мөнгөний талаар яриад байгаа юм. Тэгэхээр бид нар энэ мөнгийг  яаж явж байгаа процессыг сайн  тайлбарлахгүй бол болохгүй юм байна. Ерөөсөө шүүхийн шийдвэр ирэнгүүт хоршоо болгоноор мөнгий нь шилжүүлж байгаа юм, шүүхийн шийдвэр гүйцэтгэх байгууллага дээр шүүхийн шийдвэр гүйцэтгэх хуудас ирээд, одоо Бизнес кредит гэдэг юмуу нэг хоршоо ирэхэд тэрий нь аваад тэгээд тэр хоршоотой холбоотой мөнгөө дор нь шлжүүлж, ингэж нэг нэгээрээ явж байгаа, тийм учраас одоо үндсэндээ бид нар аваад байгаа 15.8 тэрбум төгрөг бол яг шүүхийн шийдвэр гүйцэтгэх хуудас нь ирээд шүүхээр эцэслэн шийдэгдээд Шүүхийн шийдвэр гүйцэтгэх байгууллагад ирсэн хоршоотой холбоотой мөнгөн дүн, тэгээд энэнийхээ дагуу үндсэндээ түрүүн сайдын танилцуулснаар үндсэндээ 10 тэрбум гаруй төгрөгт хохирогч нартай гэрээ хийсэн, тэрийг өнөө маргаашгүй гэрээ хийсний дараа ерөөсөө зөвхөн тэр тухайн хүний нээсэн дансанд нь мөнгийг шилжүүлэх тухай асуудал үлдсэн байгаа. 

Тийм учраас бид нар үндсэндээ ирэх, өнөөдрийг оролцуулаад 3 хоногт нэлээд нь шилжчихнэ. Одоо бид нар жишээлбэл Их Хурлын тогтоолын төсөл санаачлаад дараагийн энэ зааланд орж ирэх хүртэл хугацаанд жишээлбэл одоо хохирогч нарт шилжүүлсэн мөнгөн дүнгийн хэмжээ үндсэндээ 6, 700 саяар нэмэгдсэн байгаа байхгүй юу. Тэгэхээр ингэж явж байгаа, тийм учраас тэр мөнгө бол үлдэгдэл маягаар дараагаар юманд зарцуулагдах мөнгө биш, уже шилжиж ирчихсэн, одоо яг шийдвэр гүйцэтгэлийн ажиллагаа хийж байгаа, хуулийг хэрэгжүүлж байгаа хоршоотой хамаатай мөнгө. Тийм учраас энэ мөнгө бол үндсэндээ он гарлаа гэхэд оны эхний 7 хоногт багтаагаад энэ мөнгө бол шилжчих мөнгөө, тэгээд дараа нь бид нар үндсэндээ энд үлдэгдэлгүй болоод тэгээд дараагийн хоршооны шүүхийн шийдвэр гүйцэтгэх хуудас орж ирэх үед бид нар өгөх мөнгө, тэгээд дараагийн гишүүний хэлсэн хуулиуд хэлэлцэгдээд явахад дараагийн эх үүсвэр байхгүй гээд бид үндсэндээ сар юмуу, 2 сар суух ийм л нөхцөл байдал үүсч байгаа юм. 

Тийм учраас хоршоо болгоноор бид нар явж байгаа учраас одоо 13-ыг авсан, цаана нь бас 10 гаруй хоршоо байгаа, тэр хоршооны шийдвэр гүйцэтгэх хуудас орж ирэнгүүт Сангийн сайд, Хууль зүй, дотоод хэргийн сайд хамтарч гэрээ байгуулаад, тэр гэрээний үндсэн дээр шүүхийн шийдвэр гүйцэтгэх байгууллагын дансанд шилжиж байгаа, тийм учраас одоогоор ямар нэгэн шүүхийн шийдвэр гүйцэтгэх хуудасгүйгээр ерөөсөө Шүүхийн шийдвэр гүйцэтгэх байгууллагын дансанд энэ мөнгө шилжихгүй байгаа учраас энэ мөнгө одоо юу гэдэг юм, бөөнөөрөө ч юмуу шилжих боломжгүй, энэ бол үлдэгдлээрээ байгаа. Тэгээд хөгжлийн сангийн хуулиар хураагдах гэж байгаа учраас энэ асуудлыг зохицуулах нь зохимжтой юм байна гээд, тэгээд бид нар үндсэндээ Засгийн газар дээрээ яриад Их Хурлын Тамгын газартай зөвлөөд нэгэнт Төсвийн хуулиар шийдэгдээд гарсан мөнгө байгаа учраас энэний гүйцэтгэлтэй холбоотой асуудлыг ярьж байгаа учраас энийг УИХ-ын тогтоолоор нэг удаагийн шинжтэй ингэж шийдэх нь боломжтой юм байна гэж оруулж ирсэн байгаа, ийм л учиртай юм байгаа юм.   

Д.Идэвхтэн: - Батбаяр гишүүний асуугаад байгаа асуултад Сангийн сайд, Дотоод хэргийн сайдын хэн нь хариулт өгөх вэ? Сангийн сайд  Улаан хариулъя.

Ч.Улаан: - Тэгэхээр энэ асуудал бол урьд өмнө нь ч бид нар бас санал солилцож байсан асуудал л даа, бидний хувьд бол энэ шинэ, тэгээд тулгамдаад байгаа асуудал биш юм л даа. Энэ байдлыг шийдвэрлэх 2 хувилбарын нэг л хувилбарыг санал болгож байгаа юм, тэгээд сая бид нар санал солилцоод хэлэлцэх эсэх асуудлыг шийдчихье, ингээд анхны хэлэлцүүлгийн явцад Байнгын хороон дээрээ ярьж байгаад аль замаар нь, аль аргыг сонгох вэ гэдгээ тодорхой болгоод Засгийн газартаа чиглэл өгсөн ийм маягаар тогтоол гаргачихвал тэгээд ирэх оныхоо тодотголыг түргэхэн хийх, энэ бол хөгжлийн төсвийн тодотгол шүү дээ, улсын төсвийн биш. Тийм учраас арай хөнгөн процедураар явчих бололцоо бас байгаа, тэрийгээ ашиглая гэсэн энэ зарчим дээр бид ойлголцлоо л доо, ингэж явж болох юм гэж. Тийм учраас хэлэлцэх эсэхээ шийдчихье, анхны хэлэлцүүлгийн үед тогтоолоо найруулаад.

Д.Идэвхтэн: - Төрийн нарийн бичгийн дарга тодорхой тайлбар өглөө шүү дээ, хэлэлцэх эсэхээ шийдвэл яасан юм гэсэн саналтай байна. Содномцэрэн гишүүн асуултаа асууя.

Ч.Содномцэрэн: - Тэгэхээр энэ асуудлыг өмнө нь хэлэлцэж байхад мөнгий нь батлаад өгчихвөл хохирлыг хугацаанд нь барагдуулна гээд яриад байсан л даа, одоо болохоор зэрэг хугацаа болохоо байлаа, эрх олгож өгөөч гээд байдаг, энэ ямар учиртай юм бэ? Нэгдүгээрт.

Хоёрдугаарт энэ телевизээр орой хохирогчид яриад байх юм, мөнгө өгөхгүй байна, шүүхийн шийдвэр гарсан гэж яриад байх юм. Тэгэхээр та нар болохоор шүүхийн шийдвэр гараагүй гэж яриад байх юм, энэ одоо тэр хохирогчид худлаа яриад байна уу, эсвэл та нар худлаа яриад байна уу, энэнд нэг хариулж өгөөч.

Гуравдугаарт шүүхийн шийдвэр гараагүй байхад яагаад ингэж их мөнгө балуулсан юм бэ? Та нар чинь одоо бэлэн болсон төчнөөн хадгаламж зээлийн хоршоо өдий төдий хүн байгаа, өчнөөн төгрөг хэрэгтэй гээд тайлбарлаад байсан шүү дээ, тэгсэн одоо болохоороо зэрэг шийдвэр нь гараагүй байж байгаа, хэдхэн жижигхэн хоршооны асуудал яриад, том хоршооны асуудал ерөөсөө ярихгүй байна шүү дээ. Том хадгаламж, зээлийн хоршоодын асуудлыг ер нь яагаад ярихаа байчихаваа, тэр том хадгаламж, зээлийн хоршоодын тэр хохирлыг барагдуулах, тэдний мэдэлд байсан өмч хөрөнгийг борлуулаад тэндээс хохирлыг барагдуулах, энэ талын юм хийгдэж байна уу, үгүй юу? Сая хариултаас үзэхэд дандаа жижигхэн хэдэн хадгаламж зээлийн хоршоодын юм яриад байх юм, томы нь яагаад орхигдуулаад байна гэсэн ийм 3 дахь асуулт байна.

Дөрөвдэх асуулт нь орой телевизээр хадгаламж, зээлийн хоршооныхон ярих юмаа, юу гэж ярьж байна гэхээр ялгавартай хандаж байна, бид нар ганц ч төгрөг аваагүй, шүүхийн шийдвэр гарсан байхад бид нарт ганц ч төгрөг өгөхгүй, тэгээд одоо зарим улсуудыг 70, 80 хувиар ингээд барагдуулсан байна, тийм баримт нь бид нарт байна гэж яриад байх юм, эсвэл одоо тэр улсууд худлаа яриад байна уу? Эсвэл та нар худлаа яриад байна уу, энийг Их Хурлын гишүүдэд үнэн мөнөөр нь ойлгуулж өгөөч гэсэн ийм хэдэн асуулт байна.

Д.Идэвхтэн: - Содномцэрэн гишүүний асуултад хариулъя, Мөнх-Оргил сайдын микрофоныг нээе.

Ц.Мөнх-Оргил: - Бид нар худлаа яриагүй, Содномцэрэн гишүүнээ, ерөөсөө худлаа яриагүй, яг байгаа байдлаар нь шүүхийн гарсан шийдвэрээр нь хүн бүрээр нь хохирлы нь тооцсон, тэрнийх нь дагуу баримты нь шалгаад шүүхийн шийдвэр гүйцэтгэх байгууллага шүүхийн эцсийн шийдвэр гарсан 14 хоршооны хохирогчдод хөрөнгө барагдуулах албыг үндсэндээ хохирол барагдуулах албыг үндсэндээ өдөр шөнөгүй хийж байна, тэрэн дээр маргаан, зөрүү гарах юмнууд байна. Жишээ нь, шүүхийн шийдвэр гарахдаа бодит хохирлыг тооцоод дээр нь энэ чинь шүүхийн шийдвэр гарахад чинь манай хохирлыг эргэн төлөгдөх нөхцөлөөр барагдуулах тухай хуульд тааруулж шийдвэр гарахгүй байгаа шүү дээ. 

Шүүхийн шийдвэр чинь ердийн журмаар асуудлаа шийдээд шийдвэрээ гаргачихаж байгаа, тэр шийдвэрээс бид нар дундаас нь энэ Хохирлыг эргэн төлөгдөх нөхцөлөөр барагдуулах тухай хуулийнхаа заалтын дагуу тодорхой хохирлын тодорхой хэсгийг барагдуулж байгаа шүү дээ. Энэ дээр маргаан гарах юмнууд байгаа. Тухайлбал шүүх шийдвэр гаргахдаа зөвхөн хадгаламж эзэмшигчид биш, тухайн хоршоодоор дамжуулаад орон сууцны байр захиалсан, орон сууцны байрныхаа урьдчилгаанд төлбөр өгсөн, адилхан хохирогчид байгаа, тэд нарын шийдвэр гаргачихаж байгаа, энэ хүмүүс нь бид нар хадгаламж эзэмшигчид биш боловч хохирогчдын тоонд орж байгаа, бид нар мөнгөө авах ёстой гээд явж байдаг, бид нар энэ асуудлаар Дээд шүүхээс тайлбар хүссэн байгаа, албан ёсны тайлбар.

Хохирлыг эргэн төлөгдөх нөхцөлөөр барагдуулах тухай хуулийн хохирогч гэдэг ойлголтод эдгээр хүмүүс хамаарч байна уу, үгүй юу гэж энэ тухай тайлбар өгөөч гээд, Дээд шүүх маргаашаас тайлбараа албан ёсоор гаргаад өгнө, энэ Дээд шүүхийн тайлбар гарсны дараа энэ маргалдаад байгаа 150 юмуу 200-гаад хүн албан ёсоор энэ хуулийн дагуу хохирогч мөн үү, хохирогч мөн бол төлбөрөө авах уу, үгүй юу гэдэг асуудал нэг тийшээ шийдэгдээд явна. Үнийн дүн дээр ч гэсэн адилхан маргаан гараад байгаа юм.

Том, жижиг хоршоодын хувьд гарцаагүй том хоршоодууд хөрөнгө мөнгө, хохирогч ихтэй, үнийн дүн ихтэй хоршоодын шүүхийн шийдвэрүүд удаан гарч байгаа юм, маш их материалтай, судлах юм ихтэй, шийдвэр гарсны дараа шийдвэр гүйцэтгэх хуудсуудыг, эд хөрөнгийг, шийдвэр гүйцэтгэх байгууллагуудад шилжүүлэх ажил бас их удаашралтай, процедуртай явж байгаа юм. Энэ алхам бүр дээрээ хүний асуудал, алхам бүр дээрээ мөнгөний асуудал учраас маш нарийн, шийдвэр бүрийг үндэслэлтэйгээр, баримттайгаар гаргахгүй бол болохгүй байгаа юм. 

Тэр өмнө гарсан байсан шүү дээ, та нар зөндөө хоршоодын асуудал шийдсэн байсан шүү дээ, хууль гаргуулсан шүү дээ гэдэг дээр ийм л юм болчихоод байгаа юм шүү дээ, Содномцэрэн гишүүнээ. Энэ хууль хүчин төгөлдөр болохоос өмнө, өөрөөр хэлбэл 2007 оны  8 дугаар сарын 3-ны өдрөөс өмнө эрүүгийн хэрэг үүсгэгдсэн, энэ хоршоодын асуудлыг л бид нар ярьж байгаа байхгүй юу, тэр чинь 8 сарын 3-наас өмнө эрүүгийн хэрэг үүсгэгдсэн, эрүүгийн хэргийн прокуророор хянагдаад шүүхээр очоод бүх шатаар дамжлагаар ирсэн байгаад өнөөдрийг хүрч байгаа байхгүй юу. Ийм л нэг талаас цаг хугацааны, нөгөө талаас хохирогчдын хуулийн дагуу 50 хувиар хохирлоо барагдуулах хүсэл эрмэлзэл, нөгөө талд нь хуулийг хэрэгжүүлэхдээ алхам бүрт нь баримттай, тоотой, нотолгоотой, хохирлыг барагдуулах шаардлага 3-ын дунд бид орчихоод байна л даа. Гэхдээ энэ асуудлыг ямарч байсан гэсэн одоо шийдвэр гарчихаад байгаа хоршоодын хохирогчдын хохирлыг барагдуулах асуудлыг энэ 8 оны 1, 2 сард багтааж дуусгана гэж бодож байгаа, шийдвэр нь гарсан, хөрөнгий нь битүүмжлээд өгсөн, хохирогчидтой нь гэрээ байгуулсан асуудлуудыг бол.

Д.Идэвхтэн: - Зарим нь яагаад авчихлаа гээд байгаа юм, зарим нь яагаад авч чадахгүй юм байгаа юмуу гээд, их, бага олгосонтой холбогдуулаад маргаан байгаа гээд байсан, тэрийг хэлчих.

Ц.Мөнх-Оргил: - Энэ миний түрүүний яриад байгаа хохирогчдод яг хэнийг тооцох вэ гэдэг асуудал байгаад байгаа юм л даа. Яг хадгаламж, зээлийн хоршоодын хадгаламж эзэмшигчид гээд нэг хэсэг хүмүүс байгаад байдаг, тэр Глоб кредит гээд хадгаламж зээлийн хоршоод чинь хадгаламж эзэмшигчдээс гадна байр авах гээд, байр бариулах гээд урьдчилаад мөнгөө өгсөн хохирогчид бас яваад байгаа юм, тэд нар нь болохоор шүүхийн шийдвэр нь бас гарсан, манай энэ хууль чинь болохоор хадгаламж эзэмшигчдэд гээд тодотголтой, энэ хоёрын хооронд зөрүү үүсчихээд байгаа юм. Энийг бид нар Дээд шүүхээр тайлбарлуулж байгаа юм, Содномцэрэн гуай, маргааш, нөгөөдрөөс Дээд шүүхийн тайлбар гараад ирнэ, тэгээд Дээд шүүх бидэнд хэлж өгнө. Тэр хүмүүсийг, тухайлбал тэр алтан карт эзэмшигч гээд нэг хэсэг хүмүүс байна, орон сууц авах гээд урьдчилгаа мөнгө өгсөн хүмүүс байна, энэ хүмүүсийг Хохирлыг эргэн төлөгдөх нөхцөлөөр барагдуулах тухай хуулийн дагуу хохирогч гэдэгт ойлгож мөнгий нь өгөх ёстой юу, үгүй юу гэдэг эцсийн тайлбарыг Дээд шүүх гаргах ёстой, тэр тайлбарын дагуу бид мөнгө олгоно. Тийм тайлбар гараагүй байхад шүүхийн шийдвэр гүйцэтгэх байгууллага бас мөнгө тарааж болохгүй байгаа юм. Тараачихдаг, Дээд шүүх бишээ, наадуул чинь хохирогчид биш байна гэдэг тайлбар гарах юм бол мөнгөө буцааж авах асуудал гарах гээд байгаа юм.

Д.Идэвхтэн: - Хариулт дууслаа, Содномцэрэн гишүүн асуултаа тодруулъя.

Ч.Содномцэрэн: - Тэгэхээр би ингэж асуусан шүү дээ, оройд телевиз үзэхээр зэрэг хохирогчид ярьж байна лээ л дээ, зарим улсуудынхыг 70, 80 хувь барагдуулж байна, уг нь 50 хувь барагдуулах ёстой, гэтэл заримынх нь 70, 80 хувь байна, заримы нь хохирол барагдалтын хувь нь болохоор 0 /нойль/ байна, ийм ялгаа гараад байна гэж, энийг тэр мэддэг улсууд нь хариулахгүй бол сайд энэ асуултыг сайн ойлгохгүй байх шиг байна л даа.

Д.Идэвхтэн: - Шүүхийн шийдвэр гүйцэтгэх ерөнхий газрын дарга хурандаа Батжаргал хариулъя.

Д.Батжаргал: - Хурандаа Батжаргал илтгэж байна. 33 тэрбум төгрөгийн маань энэ асуудлыг эхнээс нь авахуулаад бид хууль хэрэгжүүлэх ажиллагааг явуулж байх явц дунд ажиглаж байхад хохирогч дунд байгаа улсууд олон янзын улсууд байх юм, аль болохоор илүүг авчих гэсэн эрмэлзэл их явах юм, тэгээд тэрнээсээ шалтгаалдаг юмуу, юундаа байдаг юм, шахах маягтай, олуул хүч түрэх маягтай, улс төржүүлэх маягтай, ингэж бас дарамт шахалт үзүүлэх маягтай, орж ирчихээд өөрсдийнх нь хүссэн хэмжээгээр нь юмы нь хийж өгч барагдуулахгүй бол радио телевиз дуудаж авчраад, сонин хэвлэлийнхнийг дуудаж авчраад шахах маягтай, ийш тийшээгээ өргөдөл өгөх маягтай, иймэрхүү байдалтай ажиллагаанууд явуулах гэж оролдож байгаа. Бид тухай тухай бүрт нь 100 бол 100 хүн, 50 бол 50 хүн, 1 бол 1 хүнээр нь хүлээж авч өдөр шөнөгүй уулзаж байгаа, аль болохоор ойлгуулах гэж оролдож байгаа. 

Өнөөдрийн байдлаар бидний энэ барагдуулчихаад байгаа, нэлээд хэдэн зуун хүн гэж бид ойлгож байгаа, энэ хүмүүс маань ямар нэгэн хэл амгүйгээр, өөрөөр хэлбэл бид гэрээ байгуулахад 2 талаас юмнуудаа үзээд энэ маргаангүй юм байна гэдэг дээр эцэслээд тогтсон ийм улсуудад бол төлбөрөө барагдуулаад явж байгаа. 

Д.Идэвхтэн: - 50 хувь уу, 70 хувь уу гэж байна?

Д.Батжаргал: - 50 хувиараа л явна, 50-иас дээшээгээ ойлголт бол байхгүй.

Д.Идэвхтэн: - Тэгээд хариулбал болоо, Улаан сайд.

Ч.Улаан: - Баярлалаа, тэгэхээр энэ асуудал дээр бид нар санхүүжилтийг олгохдоо шүүхийн шийдвэрээр баталгаажсан дүнгийн 50 хувьтай тэнцэх хэмжээнд нь олгохоор гэрээ байгуулж ингэж өгч байгаа, тэгэхээр гэрээгээр бол дээд тал нь 50 хувь, тэрнээс илүү гарах учир байхгүй.

Д.Идэвхтэн: - Ингээд тогтоолын төсөл санаачлагчийн илтгэлтэй холбогдуулж асуух асуулт дууслаа. Одоо уг тогтоолын төслийн талаар Төсвийн байнгын хорооны санал, дүгнэлт гарсан байна, санал дүгнэлтийг УИХ-ын гишүүн Бадамжунай танилцуулна, Бадамжунай гишүүнийг индэрт урьж байна.

Т.Бадамжунай: - УИХ-ын дэд дарга, УИХ-ын эрхэм гишүүд ээ, 

Монгол Улсын Засгийн газраас санаачлан боловсруулж УИХ-д 2007 оны 12 дугаар сарын 24-ний өдөр өргөн мэдүүлсэн Эрх олгох тухай УИХ-ын тогтоолын төслийн хэлэлцэх эсэх асуудлыг Төсвийн байнгын хороо 2007 оны 12 дугаар сарын 26-ны өдрийн хуралдаанаараа хэлэлцлээ.

Төсөл санаачлагч хадгаламж, зээлийн зарим хоршоодын хадгаламж эзэмшигч иргэдийн хохирлыг барагдуулах ажиллагааг 2007 онд багтаан дуусгах боломжгүй байгаа тул хохирогчдын хохирлыг барагдуулж дуусгах хүртэл хугацаанд тэдэнд олгох ёстой 17.4 тэрбум төгрөгийг төрийн сангийн тусгай дансанд шилжүүлж, 2008 онд уг зориулалтаар нь үргэлжлүүлэн зарцуулах эрхийг хүсч энэхүү тогтоолын төслийг боловсруулжээ.

Тус байнгын хорооны хуралдаанд оролцсон УИХ-ын гишүүн З.Энхболд уг асуудлыг шийдвэрлэж буй хэлбэр хуульд нийцсэн эсэхийг тодруулах саналыг гаргаж байсан бөгөөд энэхүү асуудлыг анхны хэлэлцүүлгийн шатанд хэлэлцэж шийдвэрлэхээр болов.

Эрх олгох тухай УИХ-ын тогтоолын төслийг хэлэлцэхийг дэмжье гэсэн томъёоллоор санал хураалт явуулахад Байнгын хорооны хуралдаанд оролцсон гишүүдийн дийлэнх олонхи нь дэмжсэн болно.

УИХ-ын эрхэм гишүүд ээ, Эрх олгох тухай УИХ-ын тогтоолын төслийн хэлэлцэх эсэх асуудлаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Идэвхтэн: - Их баярлалаа, одоо Байнгын хорооны санал, дүгнэлттэй холбогдуулж асуух асуулттай гишүүд нэрсээ өгнө үү, Содномцэрэн гишүүн асуултаа асууя.

Ч.Содномцэрэн: - Байнгын хороон дээр энэ асуудлыг ярихдаа хуулиар баталсан шийдвэрийг тогтоолоор өөрчилж болох уу, үгүй юу, энэ асуудлыг ярьсан уу, үгүй юу? Хэрвээ бид нар Төсвийн тухай хууль баталсан байж байдаг, тэгээд энэ эрх олгох тогтоол гарчихвал аль нь дээд талд нь байх юм бэ? Хууль нь дээд талдаа байх юмуу, тогтоол нь дээгүүр байх юмуу? Хуулийг ингэж тогтоолоор өөрчилж болох уу, үгүй юу? Байнгын хороо энэ асуудал дээр ярьсан уу, үгүй юу?

Д.Идэвхтэн: - Байнгын хорооны санал, дүгнэлттэй холбогдуулсан асуултад Бадамжунай гишүүн хариулъя.

Т.Бадамжунай: - Тэгэхээр Содномцэрэн гишүүний асуултад хариулъя, сая мөн дүгнэлт дээр яг таны энэ санааг УИХ-ын эрхэм гишүүн З.Энхболд тавьсан тухай дурдлаа. Тэгээд энэ асуудлыг бид хэлэлцэх эсэх тухай асуудлаа өнөөдөр шийдвэрлэчихээд хэлэлцүүлгийнхээ явцад түрүүний Батбаяр гишүүний ярьж байгаа санаа агуулгын хувьд адилхан, тэгээд шийдвэрлэе гэж ингэж тогтсон.

Д.Идэвхтэн: - Асуултад тодорхой хариуллаа, одоо асуулт дууссан учраас байнгын хорооны санал, дүгнэлттэй холбогдуулж асуулт дууслаа. Одоо үг хэлэх гишүүн байвал нэрсээ өгье. 3 гишүүнээр тасалбар болголоо, Эрдэнэбүрэн гишүүн.

Р.Эрдэнэбүрэн: - Ер нь бол энэ асуудлыг тогтоол гаргаад шийдэх нь буруу, дараа нь оны эхээр Төсвийн тухай хуульд нэмэлт өөрчлөлт оруулах байдлаар шийдье гэдэг дээр санал нэг байгаа мөртлөө яагаад одоо заавал хэлэлцэх эсэхийг шийдье гээд байгааг гайхаад байна л даа. Нэгэнт бүгдээрээ тэрэн дээр санал нэгдэж байгаа учраас одоо шууд татаж аваад энэ асуудлыг хэлэлцэхгүй явуулчихвал яасан юм бэ гэдэг санал хэлэх гээд байгаа юм. Хэрэвзээ ийм байдлаар асуудал цаашаа ингээд явдаг президент үүсэх юм бол өчигдөр бол Сангийн сайд хэлсэн шүү дээ, ашиглагдаагүй бүх мөнгийг 26-ноор тасалбар болгоод хураагаад авчихна, тэгээд дараа нь оны эхээр дахиж тодотгол хийгээд ингээд явахаас өөр аргагүй боллоо, маш олон хөрөнгө оруулалтууд ашиглагдаагүй, тендер нь зарлагдаагүй маш олон мөнгөнүүд байгаа шүү дээ, хэрэвзээ ингээд тусгай эрх олгодог ийм байдал руу яваад эхлэх юм бол одоо ингээд дахиад бүх төсөв захиран зарцуулагч нарт дахиад тусгай эрх өгөөд явах тийм л юмнууд үүсэх гээд байна шүү дээ. Тийм учраас заавал ийм байдал үүсгэж байхаар энэ мөнгө нь алга болчихно гэсэн юм байхгүй байна, явдаг журмаар нь явуулаад тэр нэмэлт өөрчлөлт оруулах байдлаар оны эхээр шийдчихвэл яасан юм бэ, заавал ингэж асуудлыг хэлэлцэх эсэх асуудлыг оруулж цаг алдаж байснаас.

Д.Идэвхтэн: - Ламбаа гишүүн яръя.

С.Ламбаа: - Уг нь энийг татаад авчих л хэрэгтй байгаа юм даа. Байнгын хороо хэлэлцүүлгийн явцад Монгол Улсын Их Хурлаас Засгийн газраас өргөн барьсан ийм тогтоолын төслийг өөрчлөх эрх байхгүй, яг энэ тогтоолтой нь холбогдуулсан асуудлыг хэлэлцэх болохоос биш Засгийн газарт үүрэг өгсөн тогтоол болгож өөрчлөөд батлах тийм эрх зүйн орчин байхгүй шүү дээ. Тийм учраас энийгээ татаж авах хэрэгтэй. Би одоо түрүүн Баясгалангийн хэлж байгаагаас юу ойлгоод байна гэхээр энэ чинь одоо 572 сая төгрөг зарцуулсан, цаана нь шилжээд очсон 15.6 тэрбум төгрөгөөс чинь энийг л зарцуулсан байна шүү дээ, бусад нь үлдэгдэл байгаа, энэ 3, 4 хоногт нэлээдийг зардаг юм гэхэд 5 тэрбумыг өгдөг юм байгаа биз, цаана нь 10-аад тэрбум төгрөг үлдэж л таарах гээд байна шүү дээ, тэр чинь тэргүй энэ зохицуулалтаас гадуур байгаа учраас Монгол улсын хөгжлийн сан руу нэгдүгээр сарын 1 гэхэд л шууд татагдаж орно шүү дээ, хуультай юм чинь. 

Тийм учраас тэр 17.4 тэрбум ч тэр тэр сан руугаа орог, зарцуулаагүй үлдээд байгаа мөнгө нь ч орог, тэгээд 1 сарын 3, 4, 5-нд л Монгол улсын хөгжлийн сангийн тухай хуульд нэмэлт, өөрчлөлт оруулах тухай юмуу, эсвэл Улсын төсвийн тухай хуульд нэмэлт, өөрчлөлт оруулах тухай гэсэн ганц өгүүлбэртэй юм орж ирж батлагдаад энэ мөнгө чинь буцаад гарна шүү дээ. Тэгээд Засгийн газарт ямар үүрэг өгсөн тогтоол гаргах гээд байгаа юм, тэрийгээ тэг, тэгээд эвтэйхэн аваад зарцуул гэсэн юм гаргах гээд байгаа юмуу, ийм юм байхгүй, зүгээр татаж аваад хамгийн гол нь тэр хуулийнхаа дагуу хуульдаа нэмэлт өөрчлөлт оруулж буцааж гаргах тэр хувилбар нь хамгийн зөв, хэл амгүй. 

Би бол хэлээд байгаа шүү дээ, Мөнх-Оргил сайдын тэр Батбаяр хураагаад авчихна гээд яриад байна л даа, би бол уг нь тэр шилжсэн байгаа мөнгөн дээрээ нэмж шилжүүлээд авч хоцрох тухай ойлголт байхгүй юмуу гэж асуугаад байхгүй гэх гээд байна шүү дээ, тийм учраас ерөөсөө энэ эрх олгох тухай асуудал бол байж болохгүй, зөвхөн Төсвийн тухай хуулинд өөрчлөлт оруулж байж энэ мөнгө буцаж гарна. Тэр байтугай шүүхийн шийдвэр биелүүлэх газар дээр байгаа мөнгө ч 1 сарын 1-нээс хойш шууд Монгол улсын хөгжлийн сан руу орно гээд байна шүү дээ, одоо тэрийг зохицуулахгүй байгаа шүү дээ, авч үлдэх гээд, тэр нь шилжсэн учраас дараад үлдчихье гэж ярих гээд байна шүү дээ. Тэгж байгаад тараагаад өгчихье, хуулийнхаа дагуу бол наадахь чинь яг шилжээд орчихно гээд байна шүү дээ, тийм учраас энийгээ татаж аваад 1 сард энэ хуульд нэмэлт өөрчлөлт оруулах тухай хууль гаргаад, тэгээд 17.4 ч биш, үлдэгдэл мөнгөтэйгээ нийлсэн 20-иод тэрбум төгрөгийнхөө шийдвэр гаргуулж аваад зарцуулах нь хамгийн хялбар арга шүү дээ, хуулийн дагуу.

Д.Идэвхтэн: - Батбаяр гишүүн.

Н.Батбаяр: - Ингэчихмээр л байна л даа. Шууд 2008 оны Монгол улсын хөгжлийн сангийн төсвийн тодотголыг Засгийн газар он гарангуут оруулж ир гэж тохиролцоод энэ асуудлаа хойшлуулбал яасан юм бэ? Сая Сангийн сайд, Хууль зүйн сайд 2-той ингэж ярилцлаа, одоо бол ингэж тогтоолоор мөнгө шийдэж болохгүй нь ойлгомжтой байгаа учраас тогтоолоо гаргахдаа энэ асуудлыг Монгол улсын хөгжлийн сангийн төсвийн хуулинд тодотгол хийх замаар оруулж ир гэсэн чиглэл өгсөн тогтоол гаргая гэж ярьж байна л даа, тэгээд энэ 2-ын аль нэгээр нь явъя, байж болох л хувилбар л даа.

Д.Идэвхтэн: - Ингээд Байнгын хорооны санал, дүгнэлттэй холбогдуулж гишүүд үгээ хэлж дууслаа. Одоо санал хураалт явуулъя. Гишүүд янз бүрийн санал гаргаж байна, гишүүдийн гаргасан саналаар санал хураадаггүй, байнгын хорооны санал, дүгнэлтээр санал хураадаг шүү дээ.

Тогтоолын төслийг хэлэлцэх эсэх асуудлаар санал хураана. Байнгын хорооны саналаар Эрх олгох тухай УИХ-ын тогтоолын төслийг хэлэлцье гэсэн томъёоллоор санал хураалт явуулъя.

Санал хураалтанд 58 гишүүн оролцож, зөвшөөрсөн 44, татгалзсан 14, 75.9 хувийн саналаар уг тогтоолын төслийг хэлэлцье гэсэн санал дэмжигдлээ. Ийм учраас тогтоолын төслийг Төсвийн байнгын хороо руу шилжүүлж байна.

Уг асуудлыг 16 цаг 25 цагт хэлэлцэж дуусав.

Гурав. Хувь хүний орлогын албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

Д.Идэвхтэн: - Хувь хүний орлогын албан татварын тухай хуульд өөрчлөлт оруулах тухай хуулийн төслийг хэлэлцье, хууль санаачлагчийн илтгэлийг УИХ-ын гишүүн Дамиран танилцуулна, Дамиран гишүүнийг индэрт урьж байна.

Ц.Дамиран: - УИХ-ын дэд дарга, эрхэм гишүүд ээ, УИХ-ын хуулийн 7.1.3-т заасан бүрэн эрхийнхээ дагуу УИХ-ын гишүүн Н.Батбаяр, Р.Амаржаргал, Г.Занданшатар, Н.Баяртсайхан бид нар Хувь хүний орлогын албан татварын тухай хуульд өөрчлөлт оруулах хуулийн төслийг санаачлан боловсрууллаа. 

Сүүлийн жилүүдэд банкинд итгэх итгэл дээшилж, банкны салбарын хадгаламжийн үлдэгдлийн дүн нэмэгдэн Монгол улсын дотоодын нийт бүтээгдэхүүний нэлээд хувийг эзлэх болж байна. Үүний зэрэгцээгээр банкуудад мөнгөө байршуулсан хадгаламж эзэмшигчдийн тоо мөн  онуудтай харьцуулахад жил тутам өссөөр байна. Хадгаламжийн үлдэгдэл ийнхүү өсөхөд нөлөөлсөн гол хүчин зүйлүүдийн нэг нь иргэдийн хадгаламжийн хүүгийн орлогын албан татвараас чөлөөлсөн явдал болсон юм. Банк, санхүүгийн салбарын гүйцэтгэх санхүүгийн зуучлалын цар хүрээг цаашид тэлэх бодит шаардлага байгаа бөгөөд үүнд банкуудад төвлөрсөн хадгаламжийн тогтвортой байдлыг хадгалах, цаашид улам нэмэгдүүлэх чиг баримтлалыг баримтлах нь зүйтэй байна. 

Мөн хадгаламж эзэмшигчдийн дийлэнх хувь нь харьцангуй орлого багатай иргэдийн хуримтлал байгаа нь Монголбанкнаас хийсэн судалгаагаар тогтоогдсон бөгөөд татварыг сэргээснээр эдгээр иргэд дээрх бүх татварын дарамт нэмэгдэх болзошгүй байна. 

УИХ-аас энэхүү нөхцөл байдлыг харгалзан хадгаламжийн хүүгийн орлогоос авах албан татварын хугацааг 2008 оны 1 сарын 1 хүртэл хойшлуулсан юм. Бид нар энэ хугацааг 2010 оны 1 сарын 1 хүртэл цааш үргэлжлүүлэн сунгах энэ хуулийн төслийг боловсрууллаа. Иргэдийн бодит орлогыг нэмэгдүүлэх, хувьцааны ногдол ашиг, хувь хүртэгчийн болон зээлийн хүү, хадгаламжийн хүүгийн орлого, адилтгах бусад орлого олж байгаа иргэдийн татварын ачааллыг нэмэгдүүлэхгүй байх, улмаар банк, санхүүгийн салбарын хадгаламжийн үлдэгдлийг тогтвортой байлгах, санхүүгийн зуучлалын цар хүрээг нэмэгдүүлэх үүднээс энэ хуулийн төслийг боловсруулсан.

Хуулийн хугацааг уртасгаснаар иргэдийн бодит орлого нэмэгдэж, хувьцааны ногдол ашиг, хувь хүртэгчийн зээлийн болон хадгаламжийн хүүгийн орлого, адилтгах бусад орлого олж байгаа иргэдийн татварын ачаалал буурна. Мөн банкны салбарын гүйцэтгэж байгаа санхүүгийн зуучлал ч гэсэн цаашдаа үргэлжлэх юм.

Эрхэм гишүүд ээ, Хувь хүний орлогын албан татварын тухай хуульд өөрчлөлт оруулах талаар бидний гаргасан хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн: - Их баярлалаа, ажлын хэсгийн бүрэлдэхүүнд байгаа хүмүүсийг танилцуулъя. Татварын ерөнхий газрын Татварын удирдлага, хамтын ажиллагааны хэлтсийн дарга Эрдэнэбаатар ирсэн байна. Мөн татварын улсын байцаагч Бадрал байж байна. Хууль санаачлагч гишүүдийг сая Дамиран гишүүн уншиж танилцуулсан  байгаа, ингээд илтгэлтэй холбогдуулж асуух асуулттай гишүүдийн нэрсийг авч дууслаа, Ламбаа гишүүнээр тасалбар болгож байна, Ламбаа гишүүн асуултаа асууя.

С.Ламбаа: - Дамиран гишүүнээс ийм л юм тодруулмаар байна. Энэ тогтоолыг батлах нь зүйтэй гэж хуулинд өөрчлөлт оруулах тухай УИХ-ын гишүүдийн өргөн барьсан энэ төслийг дэмжиж байгаа, би Засгийн газраас ирүүлсэн тэмдэглэлд ингээд бичсэн байх юм. Хугацаагий нь хойшлуулах саналыг дэмжиж байна. Хувьцааны ногдол ашиг болон хувь хүртэгчийн орлогоос татвар ногдуулах нь зүйтэй гэсэн ийм санал ирүүлж л дээ, тэгэхээр санаачлагчид энийг юу гэж үзэж байгаа вэ? Бид бол хувьцааны ногдол ашгаа компани нь татвараа төлчихдөг гэж ойлгож байгаа шүү дээ. Тэгээд хувь хүртэгчид дээр очоод дахиад татвар авна гэдэг бол давхардсан татвар л гэж ойлгогдоод байдаг юм, ер нь бол манай хууль санаачлагчид энийг юу гэж үзэж байгаа вэ?

Д.Идэвхтэн: - Ламбаа гишүүний асуултад хариулъя, Дамиран гишүүн хариулъя.

Ц.Дамиран: - Баярлалаа, өнөөдрийн мөрдөгдөж байгаа Хүн амын орлогын албан татварын тухай хуулийн 30 дугаар зүйлд саяын дурддаг, тухайлбал хувьцааны ногдол ашиг, хувь хүртэгчийн зээлийн болон хадгаламжийн хүүгийн орлого, түүнтэй адилтгах ийм татварыг авахаар байгаа юм, Үндсэн хуулиндаа бол. Сая таны хэлдэг  хувьцааны ногдол ашиг, хувь хүртэгчийн татвар бол авах ёстой юм байна лээ, олон улсын жишгээр бол авах ёстой юм байна лээ. Хувь хүн жишээлбэл мөнгө гаргаад орлого оллоо шүү дээ, тэрүүгээр бол тэр компаний үйл ажиллагаа яваад ерөнхий компаний  олоод хийж байгаа, гэхдээ тэр хүнд чинь ногдол ашиг ногдоно шүү дээ, тэр бол хувь хүний орлого болж байгаа учраас авах ийм зарчимтай юм байна лээ.

Тэр байтугай одоо тэтгэврээс хүртэл татвар авдаг ийм тогтолцоо байдаг юм байна. Тэгэхээр энэ Хувь хүний орлогын албан татварын хуульд заасан тэр заалтууд бол дэлхийн жишгээр авах ёстой татвар юм байна лээ, гэхдээ бид нар энэ хугацаагий нь жаахан уртасгая гэсэн ийм л юутай байгаа юм. Бид нар бол авахгүйн төлөө байгаа. Засгийн газар бол 4-өөс 2-ы нь авъя, 2-ы нь авахгүй байя гэсэн санал ирүүлж байгаа юм. Бид нар бол 4-үүлэнгээс нь авахгүй байх нь зүйтэй, хугацаагий нь 2010 оны 1 сарын 1 хүртэл явуулах нь зүйтэй гэсэн ийм саналтай байгаа, хэлэлцүүлгийн үед шийднэ л дээ, санал хураалтаар.

16 цаг 30 минутаас эхлэн УИХ-ын дарга Д.Лүндээжанцан хуралдааныг удирдав.

Д.Лүндээжанцан: - Асуух асуулттай гишүүд асуултаа асууж дууслаа, одоо Байнгын хорооны дүгнэлтийг уг хуулийн төслийн талаар Төсвийн байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Ч.Раднаа танилцуулна, Раднаа гишүүнийг индэрт урьж байна.

Ч.Раднаа: - УИХ-ын гишүүн Н.Батбаяр, Р.Амаржаргал, Ц.Дамиран, Г.Занданшатар, Н.Баяртсайхан нар Хувь хүний орлогын албан татварын тухай хуульд өөрчлөлт оруулах тухай хуулийн төслийг боловсруулж 2007 оны 12 дугаар сарын 21-ний өдөр УИХ-д өргөн мэдүүлсэн билээ.

Төсвийн байнгын хорооны 2007 оны 12 дугаар сарын 26-ны өдрийн хуралдаанаар Хувь хүний орлогын албан татварын хуульд өөрчлөлт оруулах тухай хуулийн төслийн хэлэлцэх эсэх тухай асуудлыг хэлэлцээд дараахь дүгнэлтийг гаргаж УИХ-ын нэгдсэн хуралдаанд танилцуулж байна.

УИХ-ын гишүүн Н.Батбаяр нараас иргэдийн бодит орлогыг нэмэгдүүлэх, хувьцааны ногдол ашиг, хувь хүртэгчийн зээлийн болон хадгаламжийн хүүгийн орлого адилтгах бусад орлого олж буй иргэдийн татварын ачааллыг нэмэгдүүлэхгүй байх, улмаар банк, санхүүгийн салбарын  хадгаламжийн үлдэгдлийг тогтвортой барих, санхүүгийн зуучлалын хүрээг нэмэгдүүлэх үүднээс уг хуулийн төслийг боловсруулжээ.

Төсвийн байнгын хорооны хуралдаанаар Хувь хүний орлогын албан татварын хуульд өөрчлөлт оруулах тухай хуулийн төслийг хэлэлцэх нь зүйтэй гэж үзэж Байнгын хорооны хуралдаанд оролцсон гишүүд санал нэгтэй дэмжсэн болно.

Эрхэм гишүүд ээ, Хувь хүний орлогын албан татварын хуульд өөрчлөлт оруулах тухай хуулийн төслийг хэлэлцэх эсэх  асуудлаар  Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд аярлалаа.

Д.Лүндээжанцан: - Баярлалаа, Ингээд байнгын хорооны санал, дүгнэлттэй холбогдуулан асуух асуулттай гишүүд асуултаа асууя, алга байна. Байнгын хорооны санал, дүгнэлттэй холбогдуулж үг хэлэх гишүүд үгээ хэлье. Адъяа гишүүн үгээ хэлье.

Г.Адъяа: - Тэгэхээр энэ иргэдийн бодит орлогыг нэмэгдүүлэх  чиглэлээр хуулийн төсөл санаачлагчид бас зүйтэй санал гаргажээ гэж үзэж байгаа юм. Гэхдээ энэ хугацааны хувьд их бага байгаа юм. Иргэдийн банк, санхүүгийн байгууллагад итгэх итгэл сайжирч байна гээд байна, гэхдээ зээлийн хүү буурахгүй байна, хадгаламжийн хүү олигтой нэмэгдэхгүй байгаа, хувьцааны ногдол ашгаа хуваарилдаг байгууллагуудын тоо, компаниудын тоо бас нэмэгдэхгүй байгаа, тэгэхээр энэ нөхцөл байдлыг харгалзаад 2010 он хүртэл энэ хугацааг сунгавал яасан юм бэ? Зөвхөн 2 жил байх бол зохимжгүй байна гэсэн ийм саналтай байна, энийг би Байнгын хорооны хурал дээр ч ярьж байсан, тийм учарас 10 он гэдгийг хугацаагий нь дор хаяхад 4 жил болгох хэрэгтэй, 12 он хүртэл болгох нь зүйтэй. Ингэх юм бол жинхэнэ банк санхүүгийн байгууллагуудын тогтвортой ажиллагаанд энэ төрлийн иргэдийн орлогын тодорхой хэсэг нөлөөлөх юм гэсэн ийм саналтай байгаа юм.

Д.Лүндээжанцан: - Санал, дүгнэлттэй холбогдуулж үг хэлэх гишүүд үгээ хэлж дууслаа, одоо санал хураалт явуулъя. Хуулийн төслийг хэлэлцэх эсэх асуудлаар санал хураалт явуулна.

Байнгын хорооны саналаар Хувь хүний орлогын албан татварын тухай хуульд өөрчлөлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя.

Санал хураалтанд 56 гишүүн оролцож, зөвшөөрсөн 40, татгалзсан 16, 71.4 хувийн саналаар уг хуулийн төслийг хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 16 цаг 36 минутанд хэлэлцэж дуусав.

Дараагийн хэлэлцэх асуудалдаа оръё.

Дөрөв. Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай 

хуульд өөрчлөлт оруулах тухай, Эрүүгийн хуульд өөрчлөлт 

оруулах тухай хуулийн төсөл /анхны хэлэлцүүлэг/

Д.Лүндээжанцан: - Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төслийн анхны хэлэлцүүлгийг эхэлье. Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Баярцогт танилцуулна, Баярцогт гишүүнийг индэрт урьж байна.

С.Баярцогт: - Улсын Их Хурлын дарга, эрхэм гишүүд ээ,

УИХ-ын гишүүн Р.Нямсүрэн, З.Энхболд нарын өргөн мэдүүлсэн Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Төрийн байгуулалтын байнгын хороо 2007 оны 12 дугаар сарын 25-ны өдрийн хуралдаанаараа хийлээ. 

Саналын хуудсанд намын нэр дэвшигчийн нэрийг байрлуулахдаа нэг нам, эвслээс нэг тойрогт нэр дэвшигчдийн нэрийг адил тэнцүү байх зарчмыг баримтлан солбиж байрлуулахаар хуулийн 44.6-д өөрчлөлт оруулах талаар УИХ-ын гишүүн С.Баярцогтын гаргасан саналыг хуралдаанд оролцсон гишүүдийн олонхи дэмжиж, харин УИХ-ын гишүүн М.Зоригт энэ асуудлаар цөөнх болсон юм. 

УИХ-ын гишүүн Д.Арвин, Ч.Содномцэрэн нарын “Нам, эвслээс нэр дэвшигчдийн 30-аас доошгүй хувь нь эмэгтэйчүүд байна.” гэсэн хуулийн 28.2 дахь хэсгийг хэвээр үлдээх санал, УИХ-ын гишүүн Ч.Содномцэрэнгийн мөн зүйлийн “30-аас доошгүй хувь” гэснийг “10-аас доошгүй хувь” болгон өөрчлөх  тухай гаргасан санал гишүүдийн олонхийн  дэмжлэг аваагүй болно. 

Өргөн мэдүүлсэн хуулийн төслийн зүйл, заалттай холбогдсон дээр дурдсанаас өөр зарчмын зөрүүтэй санал гараагүй, харин уг төслийг анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн тул Улсын Их Хурлын чуулганы хуралдааны дэгийн тухай хуулийн 16.3-т заасныг үндэслэн Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төслүүдийг батлах саналыг нэгдсэн хуралдаанд оруулж байна. 

Анхаарал тавьсанд баярлалаа.

Д.Лүндээжанцан: - Баярцогт гишүүнд баярлалаа. Байнгын хорооны дүгнэлттэй холбогдуулан асуулт асуух гишүүд асуултаа асууя, Мөнхтуяа гишүүн асуултаа асууя.

Б.Мөнхтуяа: - 2005 онд бид нар Сонгуулийн тухай хууль батлаад түүнийгээ хэрэгжүүлж амжаагүй байж байгаад бас өөрчлөлт шинэчлэлтүүдийг хийж эхэлж байна л даа. Энд би эмэгтэйчүүдийн 30 хувийн квотыг асуух гэж байна, та бүхэн бас мэдэж байгаа, нэр дэвшигчдийн 30-аас доошгүй хувь нь эмэгтэйчүүд байна гээд 2005 онд батлагдсан хуулиндаа бид нар заагаад өгсөн. Гэтэл яагаад өнөөдөр ингээд баталсан хуулиасаа буцаад, баталсан байр сууринаасаа буцаад ингээд өөр байр суурьтай болж байгаа юм бэ? Надад тэр 2005 оны 11 сарын 25-нд явуулсан санал хураалтын нэрс байна л даа. Энэ дээр өнөөдрийн хуулийг өргөн барьсан манай З.Энхболд гишүүн, Нямсүрэн гишүүн 2 бол эмэгтэйчүүдийн 30-аас дээш хувийн квоттой байхыг дэмжээд санал өгсөн байгаа байхгүй юу. Тэгээд би ойлгохгүй байна л даа, нэг болохоор дэмжээд өгдөг, нэг болохоор буцдаг, манай эрэгтэй улс төрчид чинь яагаад байр сууриндаа байж чадахгүй будилаад байгаа юм бэ? 30-аас дээш эмэгтэйчүүд УИХ-ын болон бусад сонгуульд нэр дэвшээд оролцоод ирэхэд улс оронд ямар хохирол үүсчих гээд байгаа юм бэ? Улс төрийн төлөвшилд ямар хохирол үүсчих гээд байгаа юм бэ? Улс төр, эдийн засгийн хөгжилд ямар сөрөг үзэгдэл бий болчих гээд байгаа юм бэ гэдгийг би энэ хуулийг өргөн барьсан эрчүүдээсээ асуухыг хүсч байна л даа, нэгдүгээрт нь, яагаад байр суурь чинь өөрчлөгдчихөвөө.

Хоёрдугаарт эмэгтэйчүүд 30 хувиас дээш дэвшихэд улс оронд ямар хохирол үүсчих гээд байна вэ гэдгийг би асууя гэж бодож байна. Тэгээд ер нь бол энэ хуулийг хэлэлцэж байх явцад бол би гишүүдийнхээ байр байдлыг, ерөнхий баримталж байгаа байр суурийг ойлгосон л доо. Өнөөдрийн 76 гишүүний 5-хан нь эмэгтэй байгаа, 71 эрэгтэй гишүүд байгаа, тэгэхээр би бодохдоо манай эрэгтэй улс төрчдийн эрх ашиг хөндөгдөөд байгаа юмуу гэж. Гэхдээ та бүхэн ганцхан эрэгтэйчүүдийг төлөөлсөн төлөөлөл биш, монгол улсын эмэгтэйчүүдийн ч гэсэн төлөөлөл байгаа, төлөөлөл болж энд сонгогдож орж ирсэн. Манай Монгол улсын ерөнхийлөгчийн мөрийн хөтөлбөрт байдаг юм байна лээ, жендерийн тэгш байдлыг хангана гэж, манай УИХ-ын дарга бол энэ хуулийг өөрөө гар бие оролцон баталсан хүн байгаа, манай Ерөнхий сайд бол Монгол Улсын жендерийн үндэсний хорооны тэргүүн гэж явдаг юм. Тэгээд манай энэ улс орныг удирдаж байгаа лидерүүд маань өөрсдөө байр сууриасаа ухарч байгаа юмуу? Энэ улс орны бүх эмэгтэйчүүдийг төлөөлөөд байж байгаа 71 эрэгтэй гишүүд маань бас байр сууринаасаа ухарч байгаа юмуу? Би ойлгохгүй байна. Тэгэхээр энэ хуулийг санаачилсан эрчүүд маань надад хариулт өгөөч, дараа нь би бас дахиад хэлэх үг байна. 

Зүгээр амны яриа болгож, тоглоом, шоглоом болгож ярьж байна л даа, Нямсүрэн гишүүн бол настай болсон, ирээдүйд улс төрд дахиж өрсөлдөхгүй гэсэн ийм яриаг гаргаад байна. Манай Зандаахүүгийн Энхболд гишүүн их нас нь залуу, улс төрд олон жил явахаар ийм хүн байгаа, тэгээд яахаараа ингээд байр суурь нь эсрэг, тэсрэг 180 градус эргэчихээд байгаа юмуу? Эсвэл бас дуусах гэж байгаа юмуу? Тэгээд үнэхээр хэвлэл мэдээллийнхэн харж байгаарай, 2008 оны сонгууль 6-хан сарын дараа болох гэж байна, өнөөдрийн энд сууж байгаа эрчүүдийн байр суурийг та бүхэн бүгдээрээ хараарай, та нарын сонгоод явуулсан эрэгтэй улс төрчид чинь Монгол улсын хүн амын  51-ээс илүү хувийг эзэлж байгаа эмэгтэйчүүдийн эрх ашгийн эсрэг явж байна гэж би үзэж байна, тэгэхээр миний асуултад хариулт өгөхийг хүсч байна.

Д.Лүндээжанцан: - Баярцогт гишүүн хариулах уу, Дондог дарга хариулах уу? Байнгын хорооны санал, дүгнэлттэй холбогдсон асуулт асууж байгаа, хэлэлцэх эсэхийн үед хууль санаачлагчаас асуудаг, Баярцогт гишүүн хариулъя.

С.Баярцогт: - Мөнхтуяа гишүүний тавиад байгаа асуудлыг бол хэлэлцүүлгийн явцад гаргаж, хөндөж тавьсан, Арвин гишүүн, Содномцэрэн гишүүн 2 санал гаргаад энэ асуудлаар санал хураалт явуулсан, тэгээд олонхийн санал авч чадаагүй, ийм л байгаа. Тэгээд хувь гишүүнтэй холбогдолтой асуудлыг Байнгын хороо хариулахгүй, хэлэлцүүлгийн явцад юу болсон тухай хэлэхэд ийм байдалтай байгаа, баярлалаа.

Д.Лүндээжанцан: - Байнгын хорооны дарга хариулъя, Дондог дарга.

Д.Дондог: - УИХ-ын тухай хууль, УИХ-ын гишүүний тухай хуулиар УИХ-ын  гишүүд хуулийн төсөл санаачлах эрхтэй байгаа, энэ бүрэн эрхийн дагуу гишүүд санаачилсан хуулийг Их Хурлын даргын цохолтоор Байнгын хороонд шилжүүлдэг, энэний дагуу Төрийн байгуулалтын байнгын хороо хэлэлцэх эсэхийг өмнөх хуралдаанаар хэлэлцэж чуулганаар оруулсан, чуулганы хуралдаанд ороод гишүүд анхны хэлэлцүүлгийг хийх нь зүйтэй гэсэн дэмжлэг үзүүлсэн учраас анхны хэлэлцүүлэг хийгдсэн.

Анхны хэлэлцүүлэг дээр саяын Баярцогт гишүүний хэлдгээр Арвин гишүүн, Содномцэрэн гишүүн нар ийм санал гаргасан. Тэгээд олонхийн санал аваагүй, дэмжигдээгүй, тэгээд хууль өргөн баригдсан төслөөрөө орж ирж дэмжигдэж байгаа гэдэг тайлбар хэлье. Гишүүдийн саналаа өөрчилсөн, эсвэл дэмжсэн  тухайд хэлэлцэх эсэхийг ярьж байх үед асуулт гардаг, Байнгын хорооны дүгнэлт уншсаны дараа байнгын хорооны хэлэлцүүлэгтэй холбоотой асуулт гардаг учраас хэлэлцүүлэгтэй холбоотой асуудлыг тайлбарлаж байна.

Д.Лүндээжанцан: - Таны нэр орж ирэхгүй байна. Ганди гишүүн асууя.

Т.Ганди: - Баярлалаа, би 2, 3 юм асууя, гэхдээ Намын бүлгийн дарга, Зөвлөлийн дарга нар, намуудын бас удирдлага бүхий гишүүдээс асуух гэж байгаа юм, яагаад гэхээр энэ бизнесийн сонирхол дагуулсан төсөв, НӨТ, онцгой албан татвар, татвар бууруулах ямар нэгэн эдийн засгийн эрсдэлийг сааруулахад маш их сонирхолтой, маш их өргөн ирцтэй, маш их тийм тал талын бодлогыг удаан хугацаанд төлөөлж, судалгаа, тооцоотой хийж, сонирхол бүхий орж ирж батлуулдаг, манай Парламент, буруу биш байх. Гэхдээ улс төрийн шийдлийн түвшинд өнөөдөр парламент шинэчлэгдэн төлөвшигдөж байгаа явцад зайлшгүй яригдах энэ үзэгдлийн тухайд яагаад нам, бүлгээрээ энэ ажлын хэсэг нэгдээд төсөв дээр ярьж байсан шиг, энэ орлогын албан татварыг бууруулах, нийгмийн даатгалын хувь хэмжээг бууруулах, дээрээс нь онцгой албан татвар, архи, тамхины хувь хэмжээг бууруулах олон олон зүйлийн татвар бууруулах үзэгдлийн үеэр нийлж, нэгдэж байсан шиг энэ улс төрийн шийдэл гарахад нам, бүлгийн зөвлөлийн дарга нар ажлын дундын хэсэг гаргаж ярьж чадаагүй юм бэ? 

Яагаад энэ ажлын хэсэг гаргахад юу нөлөөлөөд хойш нь татав аа? Яагаад ингэж асууж байгаа юм бэ гэхээр энэ эмэгтэйчүүдийн нийгэм, улс төрийн үйл явцад жигд оролцох түвшин, оролцоог бий болгоход Их тэнгэрийн тунхаглал гаргаж, энд манай намын дарга нар, энэ бүх улс төрийн төлөөллүүд оролцож, тэр тунхаглалд гарын үсэг зурж байсан. Энэ тунхаглал үнэхээрийн тунхаг, хий хоосон ямар нэгэн механизмаар үйлчилдэггүй зүйл бол энэ тунхаг хүчингүй гэдэг өнөөдөр энэ хууль хэлэлцэх явцад та нар бас энэ тунхагийн үзэл санаа бол утопи зүйл байсан, үл биелэгдэх зүйл байсан гэдгээ хэлж өгөөч гэж хэлэх гэж байна. Тийм учраас ажлын дундын хэсэг байгуулж, улс төрийн шийдэл гаргах, парламентын төлөвшилд түлхэц өгөх энэ бодлого дээр бид нар хойш суусан, энэ дээр ажлын хэсэг гаргах боломжгүй байсан гэдэг шалтгаанаа парламентад хэлж өгөөчээ. Бүлгийн дарга хэлж өгөөч, Зөвлөлийн дарга хэлж өгөөч, энэ улс төрийн намуудын удирдагч нар хэлж өгөөч гэж хүсч байна.

Д.Лүндээжанцан: - Дондог дарга.

Д.Дондог: - Би Бүлэг, Зөвлөлийн дарга бишээ, нам ын дарга биш, асуулт асуусан улсууд нь хариулт авна шүү дээ. 

Д.Лүндээжанцан: - Тэгвэл Гансүх дарга, Нямдорж дарга нар, уг нь Байнгын хорооны санал, дүгнэлттэй холбоотой асуудлаар асууна. Дондог дарга хариулъя. Байнгын хорооны санал, дүгнэлттэй холбоотой асуулт учраас энэ асуудал яригдаад байна л даа.

Д.Дондог: - Тэгэхээр одоо нэр зааж асуусан болохоор би хариулахад үгүй гэсэн юм л даа, дахиад асууя гэж байх шиг байна. Тэгэхээр байнгын хорооны хуралдаан дээр хэлэлцэх эсэхийг ярьж байх үед болон анхны хэлэлцүүлгийг ярих үед ажлын хэсэг байгуулах тухай, нам, бүлэг, зөвлөлийн санал авах тухай гишүүд ерөөсөө санал гаргаагүй, гаргасан санал нь эхнийхээ хэлэлцүүлгээр хэлэлцэнэ гээд санал гараад хэлэлцэгдсэн, дараагийнх дээр харин Баярцогт гишүүн нэрсийн жагсаалтыг бичихдээ солбицсон байдлаар бичиж байя гэдэг нэмэлт санал гаргасан, нэг талаас.

Нөгөө талаас яг хэлэлцэж байгаа асуудалтай холбоотой, өргөн барьсан төсөлтэй холбоотой заалтууд дээр асуудал яригдаж  орж ирэх боломжтой юм байна лээ, өөр асуудал орж ирэх боломж байхгүй, тэгээд энэ асуудал дээр 2 гишүүн санал гаргаад, 2 гишүүний гаргасан санал бол Байнгын хорооны гишүүдийн санал хураалтаар дэмжигдээгүй гэсэн ийм л тайлбар өгөх байна.

Д.Лүндээжанцан: - Ганди гишүүн тодруулах асуулт.

Т.Ганди: - Энэ дээр хариулчих бололцоотой улсууд нь төлөөлөл байж байнаа, яагаад энэ ажлын хэсэг байгуулах тухай саналыг хэлэлцүүлгийн өмнө гаргаж ярилцаж, зөвшилцөж болоогүй юм бэ гэдэг зүйл дээр хариулчих бололцоотой эрх бүхий улсууд нь байна, хариулахыг хүсэхгүй байх шиг байна. Мөнхтуяа гишүүн, Арвин гишүүнд би уриалах гэж байна, тэртэй тэргүй энэ асуудал олонхийн хүчээр, эрчүүд давамгай хүч түрж шийднэ, тийм учраас энэ Сонгуулийн хуулинд нэмэлт өөрчлөлт оруулах асуудал дээр  бид нар суух шаардлагагүй, ийм учраас энэ танхимаа чөлөөлж өгөөд дараагийн асуудал дээрээ бусад эмэгтэйчүүд, эмэгтэйчүүдийн төрийн бус байгууллага, нам, улс төрийн хүчний, эмэгтэйчүүдээс гарч байгаа зөв бөгөөд энэ шаардлагын асуудлыг дэмжиж энэ хурлыг орхих хэрэгтэй, орхиоч гэж хэлэх гэж байна, би орхих гэж байна /15.45-16.45 цаг, Ч.Алтанцэцэг/.

Д.Лүндээжанцан: -Үндсэн хууль, ирц бүрдсэн асуудлаар хурал орхино гэсэн заалт дэгийн хуулинд байна. Тийм учраас та үндсэн хууль зөрчиж байна гэж үзэж байна уу? Ганди гишүүн ээ. За Мөнхтуяа гишүүн. Нэг асуудлаар нэг л үг хэлнэ шүү дээ. Одоо хурал хаях асуудлаар ингэж болохгүй шүү дээ. За Мөнхтуяа гишүүн.


Б.Мөнхтуяа: -Ганди гишүүн ээ, та байж бай, бид нар үгээ хэлчихээд гарах ёстой. Би ч гэсэн гарна. Та байж байгаад гарсан нь дээр. Та нар сая Ганди гишүүний асуусан асуултад хариултыг нь өгвөл Их Хурлын дарга аа, та нар Засгийн газар томилох, сайд томилох, энэ асуудал дээрээ та нар хүссэн хүссэнээрээ яриулдаг, гэтэл яагаад саяын Ганди гишүүний асуултад энэ хоёр бүлгийн зөвлөлийн даргын хариулт авч болохгүй байгаа юм бэ. Та  хариулуул, би хүсч байна, шаардаж байна. Гансүх дарга та өөрийнхөө байр суурийг, Нямдорж дарга та байр сууриа илэрхийлэхийг хүсч байна. Та нар өөр асуудал дээр энэ байтугай хууль зөрчөөд, хүмүүст үгээ өгдөг, гишүүд үгээ өгөөд, санаа бодлыг нь хэлүүлдэг. Энд та нар хэзээ ингэж хууль сүрхий барьдаг болчихсон юм бэ. Саяын Ганди гишүүний асуултад хариулт авахыг би бас үргэлжлүүлээд хүсч байна аа.


Д.Лүндээжанцан: -За ойлголоо. Нямдорж дарга, бүлгийн ахлагч Нямдорж, Зөвлөлийн ахлагч Гансүх хоёр яагаад ажлын хэсэг байгуулж ажиллуулаагүй юм бэ дундын гэдэгт нь хариулт өгөөч. За Нямдорж гишүүн.


Ц.Нямдорж: -Нэгдүгээр хэлэлцүүлэг явж байгаа биз. Нэгдүгээр хэлэлцүүлэгт байнгын хорооны санал, дүгнэлтээс асуулт асууна гэсэн юм байгаа. Энийг зөрчөөд би асуултанд чинь хариулах юм бол үндсэн хууль зөрчсөн асуудалд холбогдоно шүү. Ийм бололцоо олгосон Их Хурлын дарга бүр их зөрчилд холбогдоно. Хариулж болж байна. Энэнээс зугатаад байх юм алга байна шүү дээ. МАХН-ын Удирдах зөвлөл дээр Нямсүрэн, Энхболд гишүүний санаачилсан хууль өргөн баригдсан гэдгийг Их Хурлын дарга мэдүүлсэн. Тэр үед Удирдах зөвлөлийн бүрэлдэхүүнд багтдаг Ганди гишүүний өөрийн нь асуудлаар ямар ч улс төрийн асуудал яриагүй. Нэг.


Хоёрдугаарт, энэ 7 хоногийн нэг дэх өдөр МАХН-ын Удирдах зөвлөл хуралдаад сонгуулийн хуультай холбогдолтой асуудлуудыг ярихад пропорциональ систем явахгүй бол Нямсүрэн, Энхболд гишүүдийн санаачилсан хуулийн төслийг хэлэлцээд явна аа гэдэг дээр тогтсон. Энэ үед МАХН-ын бүлгийн бүрэлдэхүүнд ордог Ганди гишүүн энэ асуудлыг тусгайлан хэлэлцэж өгөөч гэсэн санал гаргаагүй. Хэн нэгэн гишүүний санал гаргаагүй учраас энэ асуудлаар манай бүлэг тусгайлан ярилцаж улс төрийн асуудал яриагүй ээ. Ийм л юм болсон. Асуудал сөхөж тавихгүй байхад хэлэлцүүлнэ гээд зүтгээд байдаг дэг журам байдаггүй юмаа. 


Д.Лүндээжанцан: -Одоо энэ хэлэлцүүлгийг мэтгэлцээн болгож. За Гансүх гишүүн.


Л.Гансүх: -Ардчилсан намын зөвлөл дээр мөн энэ асуудлыг хэлэлцсэн. Тэгээд энэ чинь бас л гишүүдийн хуулинд чинь зөвхөн нэмэлт өөрчлөлтийг хэлэлцэж байгаа учраас гадны янз бүрийн санал орохгүй шүү дээ. Нэмэлт өөрчлөлтийн санал асуулт, гишүүдийн саналаар кнопоор л шийдэгдэнэ шүү дээ. Ардчилсан намын зөвлөл энэ дээр хэлэлцээд, бүгд кнопоороо шийдээд л явсан. Энэ чинь ямар хүний  эрх хаачихаад байгаа юм бэ. Баярлалаа.

Д.Лүндээжанцан: -За одоо асуулт хариулт дуусч байна. Одоо байнгын хорооны санал, дүгнэлттэй холбогдуулсан асуух асуулт дууссан. Одоо байнгын хорооноос гаргасан зарчмын зөрүүтэй саналаар санал хураалт явуулъя. 


Зарчмын зөрүүтэй саналыг би уншиж сонсгоё. Ирцэнд 48 гишүүн орсон байна, 47 гишүүн орсон байна. Түрүүн Хувь хүний албан татварын хууль дээр олон гишүүд байсан шүү. Ирцэнд орсон бүх гишүүдийг энд оруулж ир. 


Саналын томъёолол нь ийм саналын томъёолол байна. МУИХ-ын сонгуулийн тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёолол.


1.Хуулийн 44.6-гийн дараалалд оруулна гэснийг дараалалд оруулах ба ингэхдээ нэг намаас нэг тойрогт нэр дэвшигчдийн нэрийг адил тэнцүү байх зарчмыг баримтлан солбиж байрлуулна гэж өөрчлөх гэсэн Баярцогт гишүүний гаргасан санал байна. Төрийн байгуулалтын байнгын хороо дэмжсэн, УИХ-ын гишүүн Зоригт цөөнх болсон санал байна. Энэ саналыг байнгын хорооны саналаар дэмжье гэсэн томъёоллоор санал хураалт явуулъя. Нэг нам гэдгийг нь нам, эвслээс гэж. Нам, тэгээд хаалтан дотор байдаг бил үү, үгүй юу эвслээс, солбицуулж, тэр зарчим нь … ёстой. 

Нам, эвслээс дараалалд оруулах ба ингэхдээ нэг нам, эвслээс нэг тойрогт нэр дэвшигчдийн нэрийг адил тэнцүү байх зарчмыг баримтлан солбиж байрлуулна. Ерөнхийлөгчийн сонгуульд. Солбицуулж. Редакци хэлье. За З.Энхболд гишүүн.

З.Энхболд: -Эвсэл гэж нэмэх шаардлагагүй юм байна. Яагаад вэ гэвэл дараагийн зүйл нь эвслийг зохицуулсан юм байна. 44.7-д эвслийнхийг нь бичсэн юм байна.  

Д.Лүндээжанцан: -Эвслийнхийг, тэгэхдээ энэ бол аль аль нь солбицуулж таарна. Тийм учраас энэ зарчмаар.

З.Энхболд: -Солбиж уу, солбицуулж уу?

Д.Лүндээжанцан: -Солбицуулж. Тэр үгийг нь Ерөнхийлөгчийн сонгуулийн хуультай яг адилтгаж авч үзэх.

З.Энхболд: -Ерөнхийлөгчийн сонгуулийн хуулийн үгийг авъя. 

Д.Лүндээжанцан: -Солбиж гэж байгаа биз. Би өөрийнх чинь болохоор солбицуулж гэж. Би одоо боловсронгуй болгочихсон юм болов уу гэж бодоод хуучингаараа яръя. За ингээд энэ саналыг дэмжье гэсэн саналын томъёоллоор санал хураалт явуулъя. Цанжид гишүүн суугаарай. Бүх гишүүд байж бай. 

Санал хураалтад 47 гишүүн оролцож, зөвшөөрсөн 36, татгалзсан 11, 76.6 хувийн саналаар уг санал дэмжигдэж байна.

Ингээд та бүхэнд анхны хэлэлцүүлэгт хийсэн төслийг тараасан байна. МУИХ-ын Сонгуулийн тухай хуульд нэмэлт, өөрчлөлт оруулах тухай гэсэн. 5 зүйлтэй, дотроо. Энэ дотор бас тэр 3 дугаар зүйлд байгаа энэ хуулийн 20.2-т гэснийг энэ хуулийн 20.4-т гэж 20.8-ын энэ хуулийн 20.2-т гэснийг энэ хуулийн 20.4-т гэж. 20.2-т гэснийг 20.4-т гэж Засаг даргын дэргэдэх Иргэний бүртгэл мэдээллийн албаны даргыг гэдгийн дараагаар байгаа. 20.4-т гэж. 20.8-д гэснийг 20.10-т гэж. Энэ техникийн ийм зүйл бүрийнх нь ийм зөрчлүүд гарсан байна. Энийг засаад оруулж ирээд, тараасан байна та бүхэнд. Ийм учраас энийг бас анхааралдаа аваарай гэдгийг хэлье. 

Ингээд байнгын хорооны санал, дүгнэлттэй холбогдуулан зарчмын зөрүүтэй саналаар санал хурааж дууслаа. 

Одоо байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Санал хураалтанд 48 гишүүн оролцож, зөвшөөрсөн 45, татгалзсан 3, 93.8 хувийн саналаар горимын санал дэмжигдлээ.

Анхны хэлэлцүүлгээр баталъя гэсэн горимын санал дэмжигдлээ. Иймд МУИХ-ын Сонгуулийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд 49 гишүүн оролцож, зөвшөөрсөн 47, татгалзсан 2, 95.9 хувийн саналаар МУИХ-ын Сонгуулийн тухай хуульд нэмэлт, өөрчлөлт оруулах тухай хууль батлагдлаа. 


Дараа нь Сонгуулийн төв байгууллагын тухай хуульд өөрчлөлт оруулах тухай хуулийг баталъя гэсэн санал хураалт явуулъя. Сонгуулийн төв байгууллагын тухай хуулийг баталъя гэсэн санал хураалт явуулж байна. Гишүүд Ёс зүйн дүрмийг нь хэн батлах вэ гэдэг асуудал байгаа. Их Хурал батлах тухай асуудал байгаа шүү дээ. Анхааралтай байгаарай.


Санал хураалтанд 49 гишүүн оролцож, зөвшөөрсөн 41, татгалзсан 8, 83.7 хувийн саналаар Сонгуулийн төв байгууллагын тухай хуульд өөрчлөлт оруулах тухай хууль батлагдлаа.


Дараа нь Эрүүгийн хуульд өөрчлөлт оруулах тухай хуулийг баталъя гэсэн санал хураалт явуулъя.


Санал хураалтанд 49 гишүүн оролцож, зөвшөөрсөн 45, татгалзсан 4, 91.8 хувийн саналаар Эрүүгийн хуульд өөрчлөлт оруулах тухай хууль батлагдлаа.


За энэ 6 сарын өмнө нэмэлт өөрчлөлт орсон байна гэж байгаа шүү дээ. Тийм учраас хүчин төгөлдөр болох хугацаа гэдэг асуудлыг өнөөдрөөр зохицуулах уу. Яасан нь дээр бэ, за батлагдсан өдрөөс хүчин төгөлдөр болно гэж ингэж ойлгож байна нэмэлт өөрчлөлтийг.


Одоо энэ дээрээ ингээд батлагдсан өдөр буюу 2007 оны 12 дугаар сарын 26-ны өдрөөс эхлэн дагаж мөрдөнө гэж ингэж оруулж байна. За ингээд энийг редакцид оруулаад ёслоход энийгээ оруулж өгөөрэй. 


За Нямдорж гишүүн.


Ц.Нямдорж: -Тамгын газар энэ зүйл, заалт, тоонуудаа их сайн нийлмээр байна аа. 54.4-т орж байгаа өөрчлөлт чинь 24-т заасныг баримтална, санал авах өдрөөс 12 хоногийн өмнө хэсгийн хороонд өгнө гээд бичигдчихжээ. Тэрэн дотор тэр үйлдэж гэдэг үг нь үлдэх ёстой байжээ. Ийм ийм нарийн ширийн юмаа байнгын хороо, Тамгын газар энэ редакци танилцуулах үедээ сайн нягталж үзэхгүй бол болохгүй байна шүү. Тэр 20 дотор бөөн будлиан байсан, тэрийгээ сая нэг засах шиг боллоо. Ийм ийм юмаа сайн үзээрэй гэдгийг хэлье. Тэгээд Их Хурал редакцийн шинжтэй ийм юм ороод ирэхэд нь дэмжээд, редакцийн хувьд алдаа мадаггүй юм гаргамаар байна шүү.


Д.Лүндээжанцан: -За анхааръя. Манай Тамгын газар, ажлын хэсэг, Төрийн байгуулалтын байнгын хороо энэ бүх зүйлүүдийг нь ийш тийшээ юм гүйчихсэн байх вий. Техникийг юмыг нь дахиж харъя. Тэгээд редакцид. 


За дараагийн хэлэлцэх асуудалдаа оръё.

Тав. Улсын Их Хурлын сонгуулийн тойрог байгуулах тухай УИХ-ын тогтоолын төсөл (хэлэлцэх эсэх)


УИХ-ын Сонгуулийн тойрог байгуулах тухай УИХ-ын тогтоолын төслийг хэлэлцье. Уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн Ламбаа танилцуулна. Ламбаа гишүүнийг индэрт урьж байна.


С.Ламбаа: -УИХ-ын дарга, эрхэм гишүүд ээ,


МУИХ-ын Сонгуулийн тухай хуулийн 12 дугаар зүйлийн УИХ-д олон мандаттай тойргийг аймаг, нийслэлийн дүүргийн хүн амын тоо, Сонгуулийн ерөнхий хорооны саналыг үндэслэн санал авах өдрөөс 6 сараас доошгүй өмнө байгуулж, тойргийн дугаар, нутаг дэвсгэр, төвийг тогтооно гэсэн 12.2 дахь хэсэг. 

Аймаг, нийслэлийн дүүргийн хүн амын тоо нь тойрог байгуулах улсын дунджаас цөөн байвал зэргэлдээ аймаг, нийслэлийн дүүрэгтэй нэгтгэн нэг тойрог болгоно гэсэн 12.3 дахь хэсэг.

Тойрог байгуулах хүн амын тооны улсын дундажыг аймаг, нийслэлд ялгавартайгаар тогтооно гэсэн 12.4 дэх заалт хэсгийн заалтуудыг үндэслэн Сонгуулийн ерөнхий хороо УИХ-ын Сонгуулийн олон мандаттай тойрог байгуулах саналыг 12 дугаар сарын 19-ний өдөр ирүүлсэн юм.

Байнгын хороо 12 дугаар сарын 21-ний өдрийн хуралдаанаараа дээрх саналыг хэлэлцээд нийслэлийн хүн амын тоо бодит бус, түүнчлэн зарим тойрогт ноогдох мандатын тоо зөрөөтэй зэргээс шалтгаалан аймаг, нийслэлийн хүн амын тооны талаар Үндэсний статистикийн газрын болон иргэний бүртгэлийн судалгаа мэдээг УИХ-д ирүүлэх шаардлагатай гэж үзэж хэлэлцүүлгийг  хойшлуулан, Сонгуулийн ерөнхий хороонд саналаа дахин нягтлан харах боломжийг олгосон билээ. 

Сонгуулийн ерөнхий хороо 12 дугаар сарын 25-ны өдөр Үндэсний статистикийн газрын гаргасан жилийн эхний суурин хүн амын тооны зэрэгцүүлсэн судалгаа, иргэний бүртгэлийн улсын үзлэгийн нэгдсэн дүн, мэдээ зэрэг судалгааны хамт саналаа дахин ирүүлсэн бөгөөд Төрийн байгуулалтын байнгын хороо энэ өдөр хуралдаж, уг асуудлыг дахин авч хэлэлцээд, хуралдаанд оролцсон гишүүдийн олонхийн саналаар Сонгуулийн ерөнхий хорооны 12 дугаар сарын 19-ний өдөр ирүүлсэн саналыг үндэслэн тогтоохоор холбогдох төсөлд тусган хэлэлцүүлэх нь зүйтэй гэж тогтсон болно.

УИХ-ын Сонгуулийн тойрог байгуулах тухай холбогдох тогтоолын төслийн хэлэлцэх эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

Д.Лүндээжанцан: -За Ламбаа гишүүнд баярлалаа. Одоо Байнгын хорооны дүгнэлттэй холбогдуулан асуулт асуух гишүүд асуултаа асууя. За алга байна. Баярцогт гишүүн байна. За Баярцогт гишүүн.

С.Баярцогт: -За ийм юм асуух гээд байгаа юм. Энэ одоо яг өргөн баригдсан хуулиар бол 1992 онд явуулсан. 1992 онд явуулахад бол тойргийн тоогоо нийт улсынхаа хүн амыг 76 тойрогтоо хуваагаад дундаж тоо нь 29 мянга болгож байж энэ анхны хувийг тогтоосон юм. Тэгээд Улаанбаатар хотод 20, аймаг, нийслэлд 56 суудал анх гарсан юм. Тэгэхэд Улаанбаатар хотын хүн амын тоо бол 575 мянга байсан. Аймаг, орон нутагт байгаа хүмүүсийн тоо бол 1 сая 600 мянга орчим байсан юм. Энэ тооцоо бол өөрөө маш үндэслэлтэй гарч ирсэн. Ингээд түүнээс хойш бол 15 жил өнгөрчихсөн байгаа юм. Ингээд 15 жил өнгөрөхөд Улаанбаатар хотын хүн ам сая 50 мянга буюу 2 дахин нэмэгдсэн байгаа юм. Хувиар үзэх юм бол 200 хувиар нэмэгдсэн. 

Аймгийн хүн амын тоо бол нийлбэр дүнгээрээ 1500 орчим буюу зуун мянган хүнээр буурсан байгаа юм. Өөрөөр хэлбэл аймгийн хүн амыг дундачлаад үзэх юм бол ойролцоогоор 8 хувиар буурсан байна аа. Улаанбаатарын нийт хүн ам бол 200 хувиар нэмэгдсэн байгаа юм. Тэгж байхад тойргийнх нь тоог яг хэвээр нь оруулж ирчихээд, аймгуудын дунджаа болохоор 28 мянгаар коэффицентэлж оруулж ирээд Улаанбаатар хотын дундажыг 52 мянган хүнээр оруулж ирчихээд энэ аргачлалаа хуулийн дагуу зөв болж байна аа гэж тайлбарлаж яваад байгаад ойлгохгүй байна аа. Энд бол хүн амын тоотой харьцуулдаг харьцааг бол арай дэндүүлсэн байна. 

Улаанбаатарын хүн ам, нийслэл, аймгийн хүн амыг тойрог тогтоохдоо ялгавартай тогтооно гэдэг энэ заалт бол энэ томсгосон тойрогт зориулж ороогүй заалт юм байгаа юм. Энэ бол нэг мандаттай тойрог дээр хэрэглэдэг байсан, 1996 он, 2000 он, 2004 он, 2008 оны сонгуулийн хуулийг анх өргөн барихдаа холимог системээр оруулж ирсэн энэ заалтаар хэрэгжсэн. Тэгээд ийм учраас энэ аргачлал бол маш буруу болсон байна аа. Энийг ямар аргачлал дээр үндэслэж оруулж ирсэн юм бэ гэдэг ийм асуултыг асуумаар байна. Тэгээд би нэмэлт асуултаар асууна.

Д.Лүндээжанцан: -Дондог дарга хариулъя.

С.Баярцогт: -Энэ чинь хэлэлцэх эсэх шүү дээ. Тийм учраас би оруулж ирсэн…

Д.Лүндээжанцан: -Хэлэлцэх эсэх тийм. Төрийн байгуулалтын байнгын хороо чинь оруулж байгаа шүү дээ. Ер нь бол. Аль аль нь ярьж болно. 


С.Баярцогт: -Би Сонгуулийн ерөнхий хороо, Төрийн байгуулалтын байнгын хороо хоёроос асууж байна шүү. Хоёулангаас нь. Асуух ёстой шүү дээ, энэ чинь хэлэлцэх эсэх юм чинь.


Д.Лүндээжанцан: -За Сонгуулийн хорооны дарга Баттулга.


Б.Баттулга: -За Баярцогт гишүүний асуултанд хариулъя. Тэгэхээр 1992 онд УИХ-ын тойрог байгуулсан тэр үеийн хууль нь бол үнэхээр Монгол улсын хүн амыг 76-д хуваагаад байгуулахаар тийм хуультай байсан юм байна лээ л дээ. Тийм учраас одоо тэр үеийн хууль нь хуулийнхаа дагуу 1992 оны тойргийг байгуулсан байгаа юм. 

Тэгээд таны асуугаад байгаа гол юм бол одоо тойрог байгуулахдаа ер нь 76-д Монгол улсын нийт хүн амыг 76-д хувааж байгуулах нь зүйтэй гэсэн саналыг л байнгын хороон дээр хэлээд байсан л даа. Тэгэхээр одоо бол УИХ-ын Сонгуулийн тухай шинэ хуулиар аймаг, нийслэлийн хүн амын тоог ялгавартайгаар тогтооно гээд хуулинд тодорхой заачихсан учраас аймаг, нийслэлийн хүн амын тоог тойрог байгуулах мандатыг нь ялгавартайгаар тогтоож, тэгээд одоо нийслэлд 20, хөдөөгийн аймгуудад 56 мандат хуваарилагдаж байгаа.

Д.Лүндээжанцан: -За Дондог гишүүн. За Баярцогт гишүүн эхлээд тодруулчих. За Баярцогт гишүүн.

С.Баярцогт: -Үгүй ээ, би бол заавал ч үгүй одоо ингээд дундачлаад үзэхэд бол 34 мянга болоод байгаа юм л даа. Тэгээд 34 мянга дээр суурил гэж хэлээгүй байна. Тэгэхдээ би ялгаатай тогтоо гэсэн болохоос биш Улаанбаатарыг нь 20-д хуваагаад, хөдөөгий нь 56-д хуваадаг аргачлал хэрэглэ ээ гэж танд ерөөсөө хэлээгүй байхгүй юу. Тэр Сонгуулийн ерөнхий хороо яагаад Улаанбаатар хот сая хүнтэй болчихоод байхад 575 мянган хүнтэй байхад нь хэрэглэж байсан тэр 20-д хуваагаад байгаа юм бэ. Тийм л аргачлалын тухай би асуугаад байгаа юм шүү дээ. 

Арай өөр маягаар энийгээ зохицуулж болоогүй юм уу. Хүчээр тэнцүүлэхээр чинь наадах чинь 28, 52 мянга гээд тэнгэр газар шиг зөрөөтэй юм гараад байна шүү дээ. Тэгээд ганцхан өөрсдийгөө авч гарч байгаа тэр зарчим чинь ялгаатай тогтоож болно гэсэн зарчим яриад байна шүү дээ. Би бол ялгаатай байж болно гэж байна. Тэгэхдээ ялгаа нь ийм  их байх ёстой юм уу гэж асуугаад байхгүй юу. Тэрийг хэн, хаана тогтоох ёстой юм бэ. Шинжлэх ухааны нэг аргачлал байх ёстой шүү дээ. 20-д хуваасан зарчим чинь юунаас үүдэлтэй…
Д.Лүндээжанцан: -За Дондог дарга хариулъя. За эхлээд Баттулга дарга, дараа нь Дондог дарга хариулъя.

Б.Баттулга: -За Баярцогт гишүүн ээ. Одоо яг 1992 оноос хойш УИХ-ын Сонгуулийн тойрог байгуулаад өнөөдрийг хүртэл хүрээд ирчихсэн энэ харьцаа чинь ерөөсөө л 20:56 л байгаа байхгүй юу. Өнөөдрийг хүртэл нийслэлд 20 мандат, хөдөөгийн 21 аймагт 56 мандат байгаа юм л даа. Тэгэхээр одоо энийг л харгалзахаас өөр аргагүй л байгаа юм. Үнэхээр одоо хуулинд ингээд нийслэл, аймгийг ялгавартайгаар тогтооно гээд хуульд заачихсан учраас би одоо хуулиас өөрөөр явах аргагүй байна шүү дээ эрхэм гишүүн минь. 

Д.Лүндээжанцан: -За Дондог дарга хариулъя.

Д.Дондог: -За хуулийн дагуу бол Төрийн байгуулалтын байнгын хороо, Сонгуулийн ерөнхий хорооны саналыг үндэслэх ёстой. Тэгээд Сонгуулийн ерөнхий хороо саналаа оруулж ирсэн. Энэ саналыг бид нар бас хүн амын тоотой нь харьцуулаад нэлээн нягталж үзээд, нэг хойшлуулаад,дахин оруулж ирээд ингээд хэлэлцээд, тэгээд хэлэлцүүлгийн явцад олонхийн саналаар өмнөх сонгуулийн системд тулгуурлаж байсан энэ тойрог мандатын тоог бол эргээд… олонхи нь санал болгосон. Тэгээд энэ саналын дагуу байнгын хороо санал, дүгнэлтээ оруулж ирж байгаа юм.

Д.Лүндээжанцан: -За ингээд асуух асуулттай гишүүд асуултаа асууж дууслаа. Одоо байнгын хорооны санал, дүгнэлттэй холбогдуулан үг  хэлэх гишүүд үгээ хэлнэ. Үг хэлэх гишүүн алга байна. За Гүндалай, Баярцогт, Адъяа, Мурат. За Мурат гишүүнээр тасаллаа. 3, 3 хүртэл. Эсрэг 3 гишүүн л ярина шүү. Яагаад вэ гэхээр бодвол 2 нь дэмжсэн, 3 эсрэг юм байгаа биз. Баярцогт гишүүн.

С.Баярцогт: -Би эсрэг саналтай байна. Би энэ хууль анх батлагдахдаа холимог системээр оруулж ирсэн хуулийн тогтолцоон дээр үндэслэж байсан. Тэгэхэд 38 тойрог нь нэг мандаттай тойрог дээр үндэслэж байсан байхгүй юу. Тийм учраас хотод, хөдөөд ялгаатай тогтоож болно гэсэн заалт орж ирсэн. Би бол хөдөөнөөс сонгогдсон УИХ-ын гишүүн. Гэхдээ би хотоос сонгогдсон 20 гишүүнийг энэ асуудлыг хэлэлцэж байхад нь дуугай сууж байхад нь үнэхээр гайхаж байна. Улаанбаатар хотын иргэд бол 1990 оныхоос 2 дахин их болсон. Би анх хэлж байсан. Энэ хамгийн муу сонгуулийн хуулийг авч байгаа, хамгийн том хүндрэл чинь бол тойрог байгуулагдахад гарна аа. Шударгаар хуваарилах юм бол хөдөөд 46 мандат, хотод 30 мандаттай болох ёстой. Улааанбаатар хотоос сонгогдсон гишүүд дув дуугай сууж байгаад 20-иулханаа дахиад сонгогдох тухай бодож байгаа бол энэ бол улсаа төлөөлж чадахгүй шүү.

Би хэлж байгаа юм. 1992 оны тоогоо харьцуул аа. 575 мянга байхад 20 мандат төлөөлж болж байсан. Сая 50 мянга болж байхад дахиад 20 мандат төлөөлж болохгүй ээ. Энэ бол шударга тогтолцоо алдагдаж байгаа юм. Улаанбаатар хотыг бол 30 нь УИХ-ыг төлөөлөх ёстой. Энийгээ шийдэж чадахгүй байгаа бол Монгол улсын явуулж байгаа нийгэм, эдийн засгийн бодлого буруу байгаа юм. Өөрийн эрхгүй Улаанбаатар хот руу төвлөрч байгаа. Энэ төрийн тогтолцоо бол нэгжээсээ гадна хүмүүсийнхээ тооноос шууд хамааралтай байх ёстой. Тэгэхгүй манайх нутаг дэвсгэрээ хүн амын тоо хоёрыг аль алиныг нь хамааруулсан байдлаар зохицуулна гээд энэ саналтай нэг байна. Нэгхэн танхимтай учраас энийг бол тэгж зохицуулж болно. Гэхдээ аргачлал бол ийм их зөрөөтэй байж болохгүй ээ. 

Орон нутгийг 28 мянган хүнээр төлөөлүүлээд Улаанбаатар хотын нэг тойргийг 52 мянган хүнээр төлөөлүүлж болохгүй. Энэ бол шударга байдал алдагдаж байгаа юм. Яагаад Улаанбаатар хотын 2 хүн орон нутгийн 1 хүнтэй тэнцэж төрийн эрх барих төлөөллөө сонгож байгаа юм бэ. Энэ бол буруу зарчим аа. Надад бол үргэлж бодогддог юм байдаг. Америкийн нийслэл Вашингтон хот бол Конгрессдоо Сенатдаа төлөөлөл байдаггүй байхгүй юу. Тэгээд бүх машиныхаа тэр хаяган дээр нь бол төлөөлөлгүйгээр бид нар татвараа төлж байна аа гэсэн бичиг байдаг. Хамгийн гол шийддэг асуудал бол УИХ бол эргээд төсвийн бодлогоор дахин хуваарилалт хийдэг. 

Гэтэл баялгийг хаана бүрдүүлээд, ямар хүмүүс хуваарилж байна вэ гэхэд энэ төлөөлөл бол заавал тусгалаа олсон байх ёстой. Тэр утгаараа бол Улаанбаатар хотын тойргийн тоо өсөх ёстой. Хүн амтайгаа шууд пропорциональ харьцаатайгаар. Ингэж байж бид нар зохицуулалтаа хийх ёстой шүү дээ. 1992 оноос хойш юу ч өөрчлөгдөөгүй юм шиг ингээд сууж байж болохгүй шүү дээ. Иргэд тойрог дээрээ очоод юу ярих юм бэ, Улаанбаатар  хотын нэг дүүрэг бол манай 3 аймагтай тэнцэж байгаа шүү. 

Одоо Сонгинохайрхан дүүргийн хүн амын тоо гэхэд 220 мянгаас давчихсан байгаа шүү дээ. Тэгэхэд чинь манайх 70 мянга хүрэхгүй хүн амтай аймаг бол зөндөө байгаа байхгүй юу. Ийм шударга бус байдлаар сонгуулийн тойргийг зохион байгуулж бол болохгүй ээ. Энийг бол байнга хэлж байсан шүү дээ. Ийм буруу сонгуулийн систем авч байгаа шүү, энийгээ шийдэх ёстой шүү гэж. Асуудлыг нь тулгасааар байгаад 6 дугаар сарын 29-нөөс гуравхан хоногийн дутуу байхад энийг хүчээр тулгаж оруулж ирж батлуулах гэж байна шүү дээ.

Би дахиад хэлье. Би бол хөдөөнөөс сонгогдсон УИХ-ын гишүүн. Гэхдээ Улаанбаатар хотын сонгогчид Улаанбаатараас сонгосон 20 УИХ-ын гишүүдтэйгээ хариуцлага тооцох хэрэгтэй шүү. Та нарын төлөөллийг бол багасгаж байна. Шударга байдлыг бол алдагдуулж байна. Төсвийг хөдөө рүү цацдаг ийм буруу механизмыг хэтрүүлж байна шүү дээ. Төвлөрлийг сааруулах ямар ч бодлого явуулахгүй байна. Дахиад Дархан, Эрдэнэт, Сэлэнгийн бүс дээр төвлөрөл бий болгож болно шүү дээ. Ийм төрийн бодлого ерөөсөө явагдахгүй байна шүү дээ. Хот руу ирж байгаа улс бол ерөөсөө зогсохгүй, хүн амын тоо нь сая хүрчихсэн, тоогоо бол албан ёсоор гаргаж чадахгүй байгаа шүү дээ. Гурав, дөрөвхөн хоногийн өмнө Төрийн байгуулалтын байнгын хороон дээр нийслэлийн хүн ам бол…
Д.Лүндээжанцан: -За Адъяа гишүүн үг хэлье. Төвлөрлийг сааруулах бодлого гэнэ үү, ингээд логикийн зөрчилтэй юм яриад байна даа. Тиймээ, үнэн. Тэр нь бол үнэн. Тэгэхдээ бол би төвлөрлийг сааруулах гэдэг хоёр чинь нөгөө юутай зөрчихсөн гэдгийг хэлье. Адъяа гишүүн.

Г.Адъяа: -Тойрог хуваарилсан, тойрог дахь мандатыг тогтоосон зарчим бол нэг тодорхой чиглэлээр тогтоохгүй байна л даа. Тухайлах юм бол энд хүн амын тоотой харьцуулаад бид мандатын тоог тойргийн тоог тогтоож байгаа. Тэгэхээр хүн амын тоогоо үнэхээр зөв гаргаж чадахгүй байгаа учраас өнөөдөр бас зарчмаа шийдэж чадахгүй байна. Тухайлах юм бол би зөвхөн энэ тоон дээр л аваад үзэхэд 76 мянган хүн амтай Архангай аймаг 3 мандаттай байна. 86 мянган хүн амтай Эрдэнэт хот Орхон аймаг 2 мандаттай байх жишээтэй. 

Тэгэхээр ийм маягаар бид цаашаа энэ асуудлыг хэлэлцэх явцад бол зарчим тогтож байж хэлэлцэх шаардлагатай байна. Тийм учраас энэ утгаараа бол энэ асуудлыг нэлээн нарийвчлан дахин авч үзэх шаардлагатай гэсэн ийм саналтай байна. Эсрэг саналтай байна. 

Д.Лүндээжанцан: -За 2 хүн эсрэг санал хэлсэн. За Гүндалай гишүүн.

Л.Гүндалай: -Баярлалаа, тэгэхээр энд би эсрэг саналтай байгаа юм. Юу вэ гэхээр Улаанбаатар хотод жишээлбэл 20 тойрог байдаг. Тэгээд энэ 20 тойргоо хуваахдаа Багануур дүүрэг, Багахангай гэхэд жишээлбэл 2 мандаттай байх жишээтэй. Баянзүрх, Налайх гээд 4 мандаттай, тэгээд 3 мандаттай, 4 мандаттай гээд ийм, нэг хүн жишээлбэл 2 хүний төлөө саналаа өгнө. Эсвэл 4 хүний, эсвэл 3 хүний төлөө саналаа өгөх ийм тэгш бус зүйл харагдаад байгаа юм. Тэгэхээр энийгээ хүртэл Сонгуулийн ерөнхий хороо өөрчилж оруулаад ирж уг нь болоогүй юм уу. Ядахдаа Улаанбаатарыгаа 1 хүн 3 хүнд дундчаар өгдөг байхаар ингэж зохицуулж болно шүү дээ. 

Газар зүйн байршлын хувьд энд болохгүй зүйл бол байхгүй. Тэгэхээр яахаараа одоо Баянзүрхийнхэн 4 хүнд санал өгдөг, Сүхбаатар, Чингэлтэйгийнхэн 3 хүнд өгдөг ийм сонин юм Улаанбаатар хотод ажиглагдаад байгаа юм. Энийгээ хүртэл засч оруулж ирэх хэрэгтэй шүү дээ. Аймгуудыг одоо яая гэхэв. Хэцүү байж болох юм, ойлгож болох юм. Гэтэл энийг чинь Улаанбаатар хотын хэмжээнд ямар нэг их тэгээд л зааг ялгаа нь хэтэрхий олон км зайтай байдаг биш болмоор юмыг л болгохгүй оруулж ирэх юм. 

За тэгээд 29 мянган хүн нас барсан. Тэгээд тэрийгээ одоо бүртгэлээс хасуулаагүй байдаг юм гэсэн. Тийм тоо байна лээ. Энэ тоогоо яагаад зохицуулж байгаагүй юм бэ. Ийм л хариуцлагагүй ажилласан асуудлууд, хайнга хандсан зүйлүүд харагдаад байх юм. Тэгээд үнэхээр 1 сая хүнтэй Улаанбаатар  хот, өөрөөр хэлбэл одоо хүн амын 40 хувь нь байгаа оршин тогтнож байгаа мөртлөө 20 хэдхэн хувийн тийм төлөөллийг, 20 хэдхэн хувийн мандаттай байна гэдэг бол маш буруу л тогтолцоо байгаад байгаа юм. Тэгээд энэний эсрэг бидний хийж чадах ганц зүйл бол сонгуулийн пропорциональ тогтолцоо байсан юм. Хэрвээ пропорциональ тогтолцоо байсан бол энд хэн нэгэн хүн би одоо 3 хүнд санал өгч байна, 2 хүнд өгч байна гэх ийм маргаан байхгүй, гадаадад байгаа монголчууд хүртэл энэ сонгуульд оролцох боломжтой ийм л юм байгаа юм.

Тэгээд Ардчилсан нам, Хувьсгалт нам хоёрын хооронд нэлээн зөрөөтэй маргаантай асуудал гарсан. Энд би бол аль аль талдаа ойлголцоод, тэр Ардчилсан намын шаардаад байгаа шүүгч нарыг зөв болгоё оо, өөрөөр хэлбэл сонгуулийн хэсэг, тойрог, мөн ерөнхий хороодуудаа хяналттай, шударга ажилладаг болгоё гээд байгаа энэ саналыг бол хүлээж авч болохоор л санал байсан. Энэ санал дээрээ хамтарч МАХН, Ардчилсан нам хоёр хэрвээ ажиллаад, үнэхээр сонгуулиа шударга болгоё, мөнгөнөөс ангид болгуулъя гэсэн бол сонгуулийн пропорциональ хувь тэнцүүлсэн ийм тогтолцоогоо оруулаад ирсэн бол өнөөдөр ийм хүндрэл, маргаан гарахгүй, энэ бидний тойрог ярих ч яахав, цаана нь маш их хэмжээний мөнгө төгрөг, сонгогчдын сонголтыг худалдаж авах, мөнгө төгрөг, бэлэг сэлтийн ийм асуудал бол байнга явдаг. Энэ бол сүүлдээ улам гаарах ийм хандлагатай болсон. Энэ болгоныг хааж дарчих, ийм боломжууд байсан. 

Тэгэхээр энэ бүх зүйлийг Сонгуулийн ерөнхий хорооны зүгээс эртхэн янзалж оруулж ирээд, энэ сонгуулийг аль болохоор зөрчилгүй, маргаангүй, шударга, иргэдийн санал хүсэлт, яг одоо тусгагдаж гарах ийм хэмжээнд хүрэхээр судалгаа, ийм бэлтгэл ажлууд хийгдэх ёстой байсан. Гэтэл одоо хийгдэхгүй энэ бүх гарсан тоо нь зөрчилтэй байдаг, бичиг баримтын зөрчилтэй 300 мянган хүн байна гэж байна шүү дээ. Ийм зүйлүүдийг сонгууль болохоос 6 сарын өмнө бид нар яриад сууж байж арай болмооргүй байгаа юм. Тэгэхээр бид нар ямар 200 сая хүн тоолох гэж байгаа биш, 2.5 сая хүнээ бүртгээд, зөрчилгүй болгоод, ийм сонгуулиа явуулчих бид нарт тийм боломж байх ёстой.

Тэгэхээр энэ Засгийн газар, Сонгуулийн ерөнхий хороо, ер нь Их Хурал бид өөрсдөө энд өөрсөддөө шүүмжлэлттэй хандах хэрэгтэй. Бид муу ажиллаж байна аа, сонгуулиа явуулж чадахгүй нь ээ. Сонгууль будлиантай болох нээ. Ерөөсөө энэ нутаг орондоо тохирсон энэ сонгуулийн тогтолцоогоо сонгож олж чадахгүй байна аа. Ингээд ерөөсөө Монгол улсын тусгаар тогтнолд хүртэл аюул занал учрахаар, бид өөрсдөө маш их хууль зөрчихөөр ийм сонгуулийн тогтолцоотой, ийм бэлтгэл ажилтай явж байна аа. Тэгэхээр энийг бол одоо яаралтай арга хэмжээ…

Д.Лүндээжанцан: -За 3 хүн эсрэг ярилаа. Мурат гишүүн дэмжиж байна уу? За дэмжиж байгаа юм байна. За Мурат гишүүн.

А.Мурат: -Би яагаад дэмжиж үг хэлэх гэж байна вэ гэхээр зэрэг сонгуулийн тойргийг зөвхөн хүн амын нягтаршлаар шийднэ гэвэл тэр зарчим буруу. Нийслэл гэдэг чинь өөрөө нутгийн өөрөө удирдах ёсны байгууллагын тусгай нэг комун гэдэг утгаар нэг л субъект. Аймгууд бол тус тусдаа нэг нэг субъект, нэг аймаг дээр 3 тойрог, нэг аймагт 4 байхад нийслэл дээр яагаад 30, 40 байх ёстой юм бэ. Хан-уул дүүрэг дээр 3 мандаттай байгаад, 4 болоод юу өөрчлөгдөх юм бэ. Би бол энэ дүүрэг болгон дээр нэг нэг л байх, ойрхон газар юм чинь. Давхиад л байдаг,…  асуудал ярьчихдаг. Энэ чинь МУИХ болохоос биш энэ чинь одоо хүн амын нэг төслөөр яах юм бол талаас илүү хувь нь нийслэлийнхэн суух юм байна шүү дээ. 

Тэгээд нийслэлийн парламент наашаа нүүлгэж авчираад энд тавьчихъя тэгвэл. Олон хүн заавал хүн амын нягтаршил гэж. Тэр нь өөрөө бол Монгол улс өөрөө өргөн уудам нутагтай, тархай, их өргөн нутагтай, тийм учраас бол тэр пакторыг гаргаж үзэх хэрэгтэй. Дорнод гэдэг чинь зүүн бүс гэдэг утгаараа өөрийнх нь проблемтэй, өөрийнх нь бүсийн хувьд бол өөрийнх нь одоо юу байдаг, шийдэх ёстой асуудлууд, төлөөллүүд нь заавал тодорхой хэмжээний Их Хуралд байж байх ёстой. Гурав байна уу, дөрөв байна уу, нийслэл нийлээд 50 байгаад, Дорнод 3 байж болохгүй, 2 байж. Тэгэхээр бол хүн амын зөвхөн нягтаршлаар шийднэ гэвэл энэ зарчим өөрөө буруу гэж би хэлэх гээд байгаа юм.

Тийм учраас бол энэ нэгдүгээр асуудал, тэр хоёрдугаарт бол хүмүүс угаасаа хэвшчихсэн, Дорнодынх нь өөрийнх нь 3 төлөөлөл болж үлдээд, Дорнодын асуудал, тэр бүс нутгийн асуудал Их Хуралд төрийн бодлогод оруулж ирээд болдог, түүн дээрээ сонгогчид нь ч гэсэн дасаад хэвшчихсэн, баруун бүсийнхэн чинь бас тэр төрийн тогтолцоонд бас дасаж хэвшчихсэн энэ асуудлыг эвдэхгүйгээр Сонгуулийн ерөнхий хороо оруулж байгаа нь бас зөв юмаа гэж би хэлэх гэж байгаа юм.

Тийм учраас бол цааш цаашдаа бол асуудлыг ялангуяа Монгол улсын хэмжээнд төрийн эрх барьж байгаа УИХ-ыг энэ мандатын асуудлыг маш хариуцлагатай хандаж, бүс нутгийн проблемыг харгалзаж, бүс нутгийн онцлогийг харгалзаж, бас өөр бас хамруулах асуудал зөндөө шүү дээ. Бүс пакторыг авч үзэлгүйгээр зөвхөн хүн амын нягтаршлаар гэх юм бол 11 дүгээр хороололд хэдэн байшин нийлээд бараг 1 мандаттай болчихоор, тэр нь Их Хуралд нэг төлөөлдөг болчихоор ийм утгагүй юм оруулж болохгүй ээ. Энэ бол манай Их Хурлын гишүүд би сайн ойлгохгүй л байна. 

Монгол улсын парламентийг нийслэлийн парламент болгож болохгүй. Энэ бол Монгол улсын өргөн нутаг дэвсгэрээр бол маш өргөн онцлогтой, өргөн утгатай учраас энийг харгалзахгүйгээс өөр арга байхгүй ээ. Тийм учраас энэ тогтчихсон энэ кардиц, энэ хэвшлийг нэгэнт тогтсон битгий эвдээч ээ гэж би хэлмээр байна нэгдүгээрт. 

Хоёрдугаарт, цааш цаашдаа сонгуулийн хуулийг ярихдаа ч гэсэн энэ хууль байсхийгээд бас л нийслэл рүүгээ их л төвлөрүүлье, мандатаа ахиухан болгоё, эсвэл хөдөө… ахиухан болгоё гэдэг нь бол цаанаа бол зарим нь улс төрийн сонирхол явдаг юм шиг байгаа юм. Тэгээд сонирхол дээр нийцүүлэх юм бол эцэс төгсгөлгүй, өөрчлөлт рүүгээ аваачина. Дараа жил өөр дүр зураг гарна. Дараагийн сонгуульд бол бас л за одоо юу билээ, одоо хөдөөгийн тойргийн мандат яасан гэж нийслэл рүүгээ төвлөрүүлье гэж бас эсрэг юм гараад ирж мэдэх юм. Тэгэхээр бол нэгэнт тогтсон хэвшлийг хэвшүүлье. Төрийн алба бол хүмүүст ч гэсэн ойлгомжтой, дасчихсан, бүгдээрээ хүлээн зөвшөөрсөн, энэ системийг улам цаашдаа хэвшүүлж авч явахаас биш эвдэж, сонирхол янз бүр улс төрийн юугаар бол энийг сонгуулийн хугацаа 4 жил тутам өөрчлөөд байхын шаардл байхгүй гэж ингэж үзэж байгаа юм.    

Д.Лүндээжанцан: -За ингээд байнгын хорооны дүгнэлттэй холбогдуулж үг хэлэх гишүүд үгээ хэлж дууслаа. 

Одоо төслийг хэлэлцэх эсэх асуудлаар санал хураая. Байнгын хорооны саналаар УИХ-ын сонгуулийн тойрог байгуулах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя. 

Санал хураалтад 55 гишүүн оролцож, зөвшөөрсөн 48, татгалзсан 7, 87.3 хувийн саналаар тогтоолын төслийг хэлэлцэх нь зүйтэй гэж үзлээ.

Одоо тогтоолыг хэлэлцэх нь зүйтэй гэж үзсэн учраас тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Ингээд өнөөдрийн хэлэлцэх асуудал дууссан. Одоо байнгын хороодуудын хурлууд Төсвийн байнгын хороо, Төрийн байгуулалтын байнгын хороо, Халдашгүй байдлын хороо гээд олон хороод хуралдах шаардлагатай байна. Тийм учраас хороодууд бол хуралдах бэлтгэлтэй байгаарай гэдгийг зарлаж байна. 

Өнөөдөр харин яахыг хэлж мэдэхгүй байна. Ямар ч байсан маргааш бол чуулганы нэгдсэн хуралдаантай өдөр. Гэлээ гэхдээ байнгын хороод хуралдаж таарна шүү гэдгийг хэлье. Байнгын хороо, би шууд нэгдсэн хуралдаантай өдөр, шууд яах эрх байхгүй. Ийм учраас 10 цагтаа орж ирээд, намын бүлэг юм уу, байнгын хороод завсарлага аваад тэгээд хуралдаанаа явуулж болно.

За нэг редакци байгаа. Эрүүл мэндийн тухай хуульд өөрчлөлт оруулах тухай хуулийн редакци тарсан. Саналтай гишүүн байна уу. За алга байна.  

Ингээд Эрүүл мэндийн тухай хуульд өөрчлөлт оруулах тухай хуулийн эцсийн найруулгыг сонслоо. 17.28.   (16.45-17.30 цаг, Д.Энэбиш).
Хуралдаан 17 цаг 30 минутад өндөрлөв.

Соронзон хальснаас хянаж буулгасан:

   Хуралдааны нарийн бичгийн дарга



Ц.АЛТАН-ОД










Ч.АЛТАНЦЭЦЭГ










Д.ЭНЭБИШ
